CONCELLO PLENO

ACTA DE SESIÓN

 

ORGANO:  CONCELLO PLENO

ACTA NUMERO:    2012/06
CARACTER:  ORDINARIA 

CONVOCATORIA:  Primeira. 

DATA:  10 de xullo de 2012.
 

 

No Salón de Sesións da Casa do Concello  de Ribadeo sendo as vinte horas e cinco minutos  do día 10 de xullo de 2012 reuniúse  o Pleno do Concello en sesión convocada ao efecto con carácter ORDINARIO baixo a presidencia do Sr. Alcalde D. Fernando Suárez Barcia e coa asistencia das persoas que á marxe se indican:

 
Presidente:

D.Fernando Suárez Barcia (Alcalde-BNG)

 
Concelleiros presentes na sesión:

Polo Grupo do B.N.G.

D. Vicente Castro Reigosa Reigosa

Dona Mari Luz Alvarez Lastra 

Dª Ana María Martínez Fernández.

D. Horacio Cupeiro Rodríguez 
D.Xabier Campos López.
Polo Grupo do P.P.

D.Manuel  Valín Valdés.

D.José Manuel Yañez Dablanca

Dª Azucena González Loredo.

Dª Maria del Campo López-Braña Freije

Polo Grupo de U.P.R.I.

D.Agustín Reymondez Gancedo.

Polo Grupo do PSG-PSOE

D.Eduardo Gutiérrez Fernández.

Concelleiros ausentes na sesión:

Dona María Teresa González Piñeiroa.

 (disculpa asistencia)
Secretario acctal:

D. Fidel Maañón López.

Interventora:

Dª Olalla Alvarez de Neyra Martínez 
Técnico de Admon. Xeral.

D.José Rodil Veiga.

Comprobado que se da o quórum legalmente esixido para a válida celebración das sesións do Pleno do Concello, nos termos esixidos no artigo 113.1 c) do Regulamento de Organización, Funcionamento e Réxime Xurídico das Entidades Locais aprobado por R.D.2568/1986, de 28 de novembro, a Presidencia declara aberta esta e pásase ao tratamento dos asuntos comprendidos na Orde do día:
2012.22.01.-  APROBACIÓN SE PROCEDE DA ACTA DA SESIÓN ANTERIOR ORDINARIA DE 14 DE MAIO DE 2012.
A totalidade dos membros da Corporación recibiu nos seus domicilios fotocopia do borrador da acta correspondente á sesión epigrafiada, nos termos esixidos no artigo 80.3 do Regulamento de Organización, Funcionamento  e Réxime Xurídico das Corporacións Locais.

A Corporación, por unanimidade dos seus membros, en votación ordinaria acorda prestarlle  a súa aprobación  sen  modificación, adicción ou enmenda algunha.
2012.23.02.-EXPEDIENTE PARA EXTINCIÓN TÍTULO DE OCUPACIÓN E DESAFIUZAMENTO DA VIVENDA NÚMERO 13 DA RÚA PACO LANZA (GRUPO DE VIVENDAS DE PROFESORES NÚM. 6242 B).
Dase conta do ditame da Comisión Informativa de 5 de xullo de 2012 que se transcribe a continuación:

“O Sr.Alcalde fai un resumo da situación que se contén na Proposta da Alcaldía que se transcribe de seguido:
Visto expediente instruído para recuperar a posesión íntegra das vivendas de profesores sitas na rúa Paco Lanza (Grupo de Vivendas de Profesores num. 6242 B), das que é titular este Concello en virtude da adquisición efectuada mediante escritura pública outorgada polo Instituto Nacional da Vivenda, con data 5 de novembro de 1974 para un  grupo de 12 vivendas de protección oficial segundo  acordo plenario de 28 de febreiro de 1974, destinadas a profesores do Instituto desta Vila, e nas condicións sinaladas polo Instituto Nacional da Vivenda.

Resultando, que por acordo plenario de 12 de xullo de 2004 o Concello solicitou da Consellería de Educación e Ordenación Universitaria, autorización para proceder á desafectación dos referidos inmobles do uso a que se viñan destinando, e mediante escrito de data 17 de abril de 2007 , que tivo entrada no Concello o 19 de abril, a Consellería resolve autorizar a desafectación solicitada polo Concello de Ribadeo (Lugo) dos seguintes bens: do Grupo de Vivendas de profesores sitas na rúa Paco Lanza, por non seren necesarios para usos escolares aos que estaban afectados segundo consta no referido informe da Delegación Provincial (FX II da autorización).

Resultando, que do Grupo de 12 vivendas para profesores do Instituto de Bacharelato,  un dos  inmobles, constituído por unha edificación  de 8 vivendas, sinalado co número 5 da rúa Paco Lanza, xa se atopa recuperado e en posesión deste Concello, totalmente libre de ocupantes.

Respecto á edificación sinalada co número 7  (vivenda unifamiliar) da citada rúa Paco Lanza, da que foi ocupante don Francisco Jaureguizar Isasi (hoxe falecido) e familia, foi entregada a chave e está a disposición deste Concello, libre de ocupantes.

Respecto á sinalada co número 9 da que é ocupante don Alejandro González Martínez, despois de requerimentos e diferentes contactos co mesmo será entregada a chave e posta a disposición deste Concello libre de ocupantes en breve.

Respecto á sinalada co número 11  da que é ocupante dona María Josefa Pedreira, despois de requerimentos e diferentes contactos coa mesma tanto por escrito como verbais será entregada a chave e posta a disposición deste Concello libre de ocupantes en breve prazo.

Con relación á vivenda sinalada co número 13, ocupada na actualidade por un Profesor do IES Porta da Auga, D. Manuel Vicente Sixto Iglesias, compre sinalar que logo de diversos requerimentos por escrito e contactos a título persoal co mesmo non se alcanzou acordo algún para desaloxar a referida vivenda, tendo sido advertido por esta Alcaldía da necesidade de recupera-la mesma do mesmo xeito que o resto de inmobles para destinar, por esta Entidade Local, a fins de utilidade pública e interese xeral.

Resultando, que o referido ocupante, segundo informes obrantes no expediente non conta con contrato de arrendamento de ningunha clase, nin consta aboada cantidade algunha pola ocupación da vivenda de referencia por ningún concepto, agás o aboamento que realiza por consumo de auga, lixo e sumidoiros, constituíndo, polo tanto, unha ocupación en precario e debendo procederse á extinción do título que lexitima a posesión polo particular indicado co fín de liberar o inmoble de ocupantes.
Considerando, que a tenor do disposto no artigo 135 do Regulamento de Bens, as Corporacions Locais poderán resolver, por sí, en vía administrativa, os contratos de arrendamento de vivendas de protección oficial da súa propiedade nos casos e formas previstos na lexislación especial aplicable.
Considerando, que o artigo 138 do Decreto 2114/1968, de 24 xullo polo que se aproba o Reglamento para a aplicación da Lei sobre Vivendas de  Protección Oficial, texto refundido aprobado por Decretos 2131/1963, de 24 de xullo e 3964/1964, de 3 de decembro, prevé que “Los propietarios de las Viviendas de Protección Oficial podrán promover el desahucio de los beneficiarios, arrendatarios u ocupantes de estas viviendas por las mismas causas y con, arreglo a los procedimientos establecidos en la legislación común.

También podrán promover dicho desahucio por las causas especiales siguientes:

(…/…) 2..-Ocupación de la vivienda sin título legal para ello.
Considerando que de conformidade co artigo 58 da Ley 33/2003, de 3 de novembro, de Patrimonio das Administracións Públicas, as Administracions públicas poderán recuperar en vía administrativa a posesión dos seus bens demaniais cando decaigan ou desaparezan o título, as condicións ou as circunstancias que lexitimabàn a súa ocupación por terceiros.

No presente suposto, Don Manuel Vicente Sixto Iglesias ven ocupando a vivenda de protección oficial número 13 da rúa Paco Lanza, propiedade deste Concello sen  título xurídico algún  para a ocupación  sendo a súa situación actual a de precarista, polo que procedería a declaración de extinción do título de precario e a posterior entrega do ben á Corporación como titular do mesmo, para poder ser destinado ás finalidades de utilidade pública e interese xeral previstas, seguíndose, noutro caso o procedemento de desafiuzamento administrativo previsto na vixente lexislación.

Visto todo o actuado neste expediente,

Esta Alcaldía, PROPON, ao Pleno Municipal a adopción dos seguintes acordos:
PRIMEIRO. Incoar procedemento para a declaración da extinción do título ocupación da vivenda de referencia, como precarista.

SEGUNDO.- Conceder trámite de audiencia ao interesado por prazo de quince días de conformidade co disposto no artigo 84 da Lei 30/1992, de 26 de novembro de RXAPPAC.

TERCEIRO.  Realizado o trámite anterior prosegui-los trámites legais procedentes para o desaloxo da vivenda num. 13 da rúa Paco Lanza polo actual ocupante e a posta a disposición deste Concello.
CUARTO. Facultar á Alcaldía-Presidencia para realización de cantos actos, trámites ou xestións sexan precisos para o bo fín dos acordos adoptados.”


O Concelleiro Sr.Gutiérrez Fernández, do PSG-PSOE dentro do Grupo Mixto anuncia que vai votar a favor.
A Comisión, por unanimidade dos seus membros, acorda ditaminar favorablemente a proposta da Alcaldia transcrita anteriormente, nos propios termos da mesma, para a súa aprobación polo Pleno Municipal.”
Iníciase a deliberación intervindo o Sr. Reymóndez Gancedo, concelleiro de UPRI no Grupo Mixto, que manifesta que non estivo na comisión informativa pero está de acordo.

Continúa falando o Sr. Valín Valdés, concelleiro do Grupo Municipal do PP, que informa que, polo que corresponde ao PP, está de acordo co que se manifestou na comisión. Considera que pode solucionar un problema que da un aspecto decadente, polo que  hai que buscar unha solución. 

O Sr. Alcalde matiza que houbo un prazo de tramitación para solucionar o tema, porque daba unha sensación de abandono dunha mazá enteira e dun patrimonio municipal que hai que tentar poñer en valor de novo.

A Corporación, por unanimidade dos seus membros presentes, en votación ordinaria acorda pestar aproabación ao ditame de referencia, nos termos do mesmo.

2012.24.03.EXPEDIENTE PARA DAR NOMES A DIVERSAS RÚAS NA VILA DE RIBADEO.
O Sr.Alcalde da conta do acordo adoptado pola Xunta de Portavoces, que se transcribirá de seguido, manifestando que hai unha pequena modificación sobre os topónimos que quedaron sen poñer e á vista das peticións formuladas polo Concelleiro de UPRI Sr.Reymondez Gancedo co que xa falou do tema que seria para poñer o nome de “Illa Pancha” no núcleo de A Lodeira a un camiño que conduce dende alí á Estación vella do tren.

O Concelleiro do Grupo Municipal Popular Sr.Valín Valdés refírese ao nome de Duarte que saiu na Xunta de Portavoces e que con bo criterio, ao seu xuízo, se manifestou que no mesmo caso poderían estar outras persoas como por exemplo Gilberto Suárez e pregunta se se recolleu na acta da Xunta de Portavoces a proposta dun recoñecemento público de que se falou na mesma, léndose polo Sr.Alcalde a redacción sobre este punto, que sí figura na acta.
Acordo-proposta da Xunta de Portavoces, que se transcribe de seguido:
“a) Nomes de rúas e ubicacións propostas.-

O Sr.Alcalde da conta aos portavoces presentes das xestións realizadas a raíz da anterior reunion desta Xunta, de data 5 de xuño, relacionándose de seguido a proposta de nomes para as diferentes rúas:

RÚAS E ESPAZOS PÚBLICOS PROPOSTOS

1. Vía Transversal, Rotonda do Xardín-Camiño dos Galos.

2. Vía Transversal, A Lodeira-Camiño Real da Lodeira 

3. Vía Traseira Colexio Sagrado Corazón

4. Camiño Os Garitos, Traseira do Restaurante Casa Pepe

5. Praza interior edificio da Rúa Buenos Aires-Rúa Dionisio Gamallo.

6. Praza Detrás do Cine Teatro

7. Estrada Xeral Vilar, desde a rotonda de Dompiñor á rotonda de Vilaselán

8. Rúa do Cuartel da Garda Civil

9. Antiga estrada acceso a Ribadeo nos Garitos

10.  Camiño Escaleira

11.  Travesía Rúa Nova

12.  Travesía do Cuartel Vello, entre Av. Calvo Sotelo e Rúa San Miguel

13.  Estrada da Deputación na Lodeira

14.  Travesía Vilaselán a Terragrande

15. Rúa posterior á Av. Rosalía de Castro, aínda sen entregar ao Concello

16.  Camiño da Lodeira

17.  Camiño dos Galos, da E.O.I. á Autovía 

18.  Travesía dos Galos, Traseira da actual Vía Transversal

19.  Camiño sen saída nos Galos

20.  Camiño dos Galos, desde o remate de Carlos III á Rotonda da Autovía en Vilaselán

21.  Camiño das Barreiras, desde a Av. Calvo Sotelo á Estrada ao Cargadoiro.

                   NOMES PROPOSTOS PARA AS RÚAS E ESPAZOS PÚBLICOS
1. Vía Transversal,  da rotonda do Xardín ao camiño dos Galos.  Avda. de Rafael Fernández Cardoso
Foi o Alcalde que tivo Ribadeo na  II República. Tivo que exiliarse.

2. Vía Transversal,  desde estrada da Deputación na Lodeira ao Camiño Real da Lodeira. Avda. de Claudio Pérez Prieto.  
Boticario. De fondo espírito altruísta. Foi  secretario do Partido Galeguista de Ribadeo. Foi tamén Presidente do Coro Cantigas da Mariña.

3. Vía Traseira Colexio Sagrado Corazón. Rúa de Sor Pilar de León
4. Camiño Os Garitos, Traseira do Restaurante Casa Pepe. Rúa dos Garitos
5. Praza interior edificio da Rúa Buenos Aires-Rúa Dionisio Gamallo.  Praza da Música.

 Nome popular dese espazo desde hai uns anos.
6. Praza Detrás do Cine Teatro . Praza 8 de marzo. 

Data que exalta o Día Mundial das Mulleres e que xa tiña un acordo dunha comisión institucional do mandato anterior.

7. Estrada Xeral Vilar, desde Rotonda do Voar á Rotonda de Dompiñor. Avda. da Ría de Ribadeo
8. Rúa do Cuartel da Garda Civil. Rúa José Couso. 

Representa o dereito á información nos conflitos bélicos e a sen razón das guerras. É tamén unha vítima colateral dun conflito imperialista. 

9. Antiga estrada acceso a Ribadeo nos Garitos. Rúa Segundo Moreno Barcia. 
Redactor do primeiro proxecto dunha Constitución de corte federal. É autor do Proxecto de Constitución para o estado galaico (1887). Avogado, deputado polo distrito de Ribadeo. Incorporouse a Solidaridad Gallega e á Institución Libre de Enseñanza. Referente do librepensamento e anticlericalista.
10. Camiño Escaleira. Rúa de Juan Suárez Casas. 

Alcalde de Ribadeo e científico a finais do XIX. Primeiro introdutor de maquinaria agrícola. Primeiro promotor liña de automóbiles en Ribadeo.

11. Travesía Rúa Nova.  Rúa do Pipelo. 

 Microtopónimo do regato que levaba ese nome e que viña desde Ove até o casco vello, pasando polo lavadoiro dos Fornos.

12. Travesía do Cuartel Vello, entre Av. Calvo Sotelo e Rúa San Miguel. Rúa Juan Suárez Acevedo.

 Profesor, intelectual humanista.
13. Estrada da Deputación na Lodeira des Av. Rosalía até a Autovía . Rúa da Lodeira. 

Preténdese manter o topónimo dese entorno dándolle o nome á rúa principal que vai até o barrio do mesmo nome.
14. Travesía Vilaselán a Terragrande. Rúa Meniñas da Saudade. 
 Grupo de gaiteiras e de folclore galego do Ribadeo dos anos 60. Son a primeira banda de gaitas formada exclusivamente por mulleres de Galiza e do Estado.

15. Rúa posterior á Av. Rosalía de Castro, aínda sen entregar ao Concello.  Rúa Irmáns Suárez Couto.  Amando foi pintor de relevo e Enrique impulsou decididamente a Escola Pedro Murias. Tamén Carlos..
16. Camiño da Lodeira.  Rúa da Illa Pancha
17. Camiño dos Galos, da E.O.I. á Autovía. Rúa Manuela Barreiro Pico.Primeira farmacéutica de Ribadeo 

18. Travesía dos Galos, Traseira da actual Vía Transversal . Rúa Benito Prieto Cousent. 

Pintor de relevo. Profesor universitario. Galeguista. Director da revista A Fouce.
19. Camiño sen saída nos Galos. Rúa Justo Pico de Coaña. Pedagogo

20. Camiño dos Galos, desde o remate de Carlos III á Rotonda da Autovía en Vilaselán. Rúa dos Galos
21. Camiño das Barreiras, desde a Av. Calvo Sotelo á Estrada ao Cargadoiro. Rúa Antonio Rodríguez Darriba.  Médico

Por Secretaría faise constar que é convinte, aos efectos de materializar de xeito definitivo, no seu caso, estas propostas,  que se requira da Oficina Técnica planos acotados das rúas, coa numeración primeira e última tanto nos pares (marxes dereitas) como nos impares (marxes esquerdas), xa que logo debe darse conta ao Instituto Nacional de Estatística aos efectos padroais e demáis.


Promóvese deliberación sobre os diferentes nomes e as ubicacións propostas, entre os diferentes portavoces, suscitándose controversia sobre o número de rúas que se tiña proposto por cada portavoz, discrepándose sobre algunhos dos nomes acerca dos que non se acada un consenso, pero aceptándose, en xeral, a proposta definitiva formulada.

A Xunta de portavoces, por  unanimidade, acorda:

1º.-Prestar aprobación á proposta formulada anteriormente de modificacións de nomes de rúas e incorporación doutras novas nas rúas, prazas e ubicacións propostas segundo quedou indicado.

2º.Facultar á Alcaldía-Presidencia para que dispoña o procedente respecto da formulación de planos adecuados pola Oficina Técnica aos efectos legais procedentes.

3º.Elevar ao Pleno municipal esta Proposta aos efectos da adopción do oportuno acordo.”
A Comisión Informativa, por unanimidade dos seus membros acorda ditaminar favorablemente o anterior acordo da Xunta de Portavoces para adopción do correspondente acordo polo Pleno Municipal.”
Comeza a quenda de intervencións o Sr. Gutiérrez Fernández, concelleiro do PSdG-PSOE no Grupo Mixto, que explica que froito dun traballo da Xunta de Portavoces, aínda que cada grupo tivo as súas propostas e ideas, pero propoñendo todos algo e cedendo un pouco chegouse a un acordo nese tipo de cousas, polo que non da lugar a polémicas. Di que é posible que alguén bote algunha en falta ou algunha demais, pero co respaldo do acordo unánime eses problemas disiparanse.

Continúa a quenda o Sr. Reymóndez Gancedo, concelleiro de UPRI no Grupo Mixto, que explica  que cada grupo levaba as súas propostas e filosofías á hora de nomear persoeiros para as rúas. Explica que dende UPRI propuxeron tres e quixeron incidir en propoñer só mulleres como o Grupo Meniñas da Saudade, Manuela Barreira Pico, que foi a primeira farmacéutica de Ribadeo, e Carmen Barcia Trelles, que non se aceptou, aínda que explica que o pediron as monxas xa que foi a persoa que doou os terreos onde está o colexio Sagrado Corazón. Informa que se admitiu outra proposta que fixo fóra de prazo para nomear outra rúa con o nome de Illa Pancha. Refírese agora a fillos adoptivos e predilectos, informa que dende o seu partido están de acordo con todos os propostos, xa que consideran que fixeron moito por Ribadeo, aínda que non se tivo en conta a súa proposta.

O Sr. Alcalde interrompe para dicir que neste punto so se debate sobre rúas, xa que os bloques de concelleiros da época democrática e persoeiros non veñen ao pleno.

O Sr. Reymóndez Gancedo quere explicar á xente sobre o que se traballa no grupo de UPRI, xa que non saen moito nos medios de comunicación. Resume dicindo que uns persoeiros foron máis magnánimos que outros, pero que a súa filosofía non foi de tipo político ou ideolóxico. Nota un certo matiz ideolóxico ou partidario e pensa que non debería habelo.

O Sr. Valín Valdés, concelleiro do Grupo Municipal do PP, quere destacar o consenso que houbo entre os grupos, xa que todos propuxeron un número de nomes que creron convenientes. Explica que o PP propuxo cinco nomes, recollendo o que eles e os veciños pensaban. Recoñece que o 90% das súas propostas foron aceptadas, e o outro 10% que correspondía a José Duarte, informa que se  vai facer, noutro momento determinado, un acto público de recoñecemento a tódolos concelleiros que participaron nas corporacións democráticas dende 1979, polo que están satisfeitos de que se escoitara a proposta. Coincide co voceiro do PSdG-PSOE que haberá quen bote de falta a alguén ou discrepará. Considera que cada cousa en contra é delicada, xa que pode ferir ás familias dos homenaxeados. Resalta o consenso e a satisfacción de que se atenderan as súas peticións.

O Sr. Alcalde subscribe as palabras que dixeron todos con algún matiz. Considera que é certo que como goberno en maioría poderían poñer os nomes que lles pareceran, pero non se trata diso porque son nomes que van perdurar. Recoñece que boa parte dos nomes propúxoas o equipo de goberno. Admite que dende o punto de vista ideolóxico hai algunha rúa que podería ser motivo de sorpresa, pero fai súas todas as propostas e agradece a xenerosidade recíproca de todos os grupos, xa que entende que hai algunha rúa que nalgún grupo municipal lle pode “rechinar”. Admite a importancia da unanimidade neste punto. Resume que se trata de recoller toponimia histórica, persoeiros vencellados a Ribadeo e compromisos da corporación anterior que estaban sen reflectir en pleno. Explica que algunhas propostas coincidían co PP, PSOE ou UPRI. Reitera que é un acordo sólido onde todos cederon un pouco, pero senten tan súas as que propuxeron como as que aceptaron.

A Corporación, por unanimidade, en votación ordinaria acorda prestar aprobación ao ditame de referencia nos termos do mesmo.
O Sr.Alcalde rematado o punto aclara que despois falarán entre todos a maneira de poñer as placas, xa que nun so día vai ser moito, pero en 21 días vaise facer moi longo. Tamén falarán dos recoñecementos a persoeiros e do modo de facer o recoñecemento a concelleiros da época democrática.

Ao Sr. Valín Valdés gustaríalle que constara en acta que a forma de proceder para poñer a placa nas rúas sexa exactamente a mesma para todos, tal e como se quedara na comisión.

2012.25.04.-MODIFICACIÓNS NA RPT DESTE CONCELLO.
Dase conta da proposta da Alcaldía que se transcribe de seguido:

 “Examinada a proposta de Modificación da Relación de Postos de Traballo do persoal desta Entidade que se une como anexo.

Considerando, que a mesma foi sometida á Mesa de Negociación  coa representación do persoal funcionario e laboral deste Concello en sesións celebradas en datas 8 de maio e 18 de xuño de 2012, co resultado que obra nesta última.

Considerando que no Informe de Intervención queda acreditado que no Orzamento municipal vixente existe consignación suficiente e adecuada para atender as obrigas económicas que se derivan da presente modificación da Relación de Postos de Traballo.

Realizada a tramitación legalmente establecida e visto o Informe de Secretaría de data 28 de xuño de 2012.

 PROPONSE ao Pleno, que previo ditame da Comisión Informativa correspondente, se adopten os seguintes acordos:

PRIMEIRO. Aprobar inicialmente a modificación da Relación de Postos de Traballo deste Concello, co texto que figura no expediente.

SEGUNDO. Expoñer ao público a mencionada relación de postos de traballo (RPT) durante o prazo de trinta días hábiles a contar dende o seguinte ao de publicación do correspondente anuncio no Boletín Oficial da Provincia de Lugo, durante os cales os interesados poderán examinala e presentar reclamacións ante o Pleno. A Relación de Postos de Traballo considerarase definitivamente aprobada  durante o citado prazo non se presentaran reclamacións; en caso contrario,o Pleno disporá do prazo dun mes para resolvelas.
TERCEIRO. Unha vez aprobada definitivamente a modificación, a Relación de Postos de Traballo publicarase íntegramente no Boletín Oficial da Provincia de Lugo e  remitirase unha copia da mesma á Administración do Estado e ao  órgano competente da Comunidade Autónoma.

O Sr.Alcalde pregunta aos diferentes membros se viron a documentación correspondente a este punto, referíndose o Concelleiro Sr.Valín Valdés a algún complemento específico que viu e indicando o Sr.Alcalde que precisamente se fixo así e se imprimiu dese xeito para que se viran os cambios: Dí que hai tres cores, o negro coa RPT última que data de 2004, unha proposta inicial en vermello que foi a que suxeriu o grupo de goberno cunha serie de cambios nalgúns postos de traballo que non están adaptados ás necesidades do Concello sen entrar en mais historias e indicando que o que se persigue é esa adaptación e que son conscientes de que hai disfuncións, de que hai menos diñeiro e que como norma xeral non conleva incremento salarial ningún. 

Manifesta que so hai dous casos que levan incremento salarial pero porque se incrementa tamén a xornada de traballo e que son a praza de Bibliotecaria e o da Oficina de Turismo cunha prevision para un posto a xornada completa xa que a persoa que actualmente ocupa o posto na oficina está a xornada parcial e con prórroga no servicio activo.

O Sr.Alcalde tamén refire que da proposta do equipo de goberno se deu conta aos sindicatos e que se formularon alegacións tanto colectivas como a título individual e que á vista das mesmas, nalgúns casos, se fixo o outro cambio que é o que está en cor azul, poñendo algúns exemplos.

O Concelleiro do PSG-PSOE Sr.Gutiérrez Fernández pregunta se non é iste o momento de amortizar prazas , respostando o Sr.Alcalde que algunhas modificacions se fixeron, que hai algunhas prazas que están vacantes e que non se van cubrir que teñen a intención de amortizar como por exemplo a praza de Celador do Mercado, que se xubilou o funcionario e queren reformular ese posto para algo mais xenérico, e que se fixeron outros cambios como por exemplo nos postos dos electricistas que dependían do arquitecto técnico.

Novamente intervén o Concelleiro Sr.Gutiérrez Fernández indicando que no caso do posto de arquitecto técnico debería amortizarse ao existir un de arquitecto superior, indicando o Sr.Valín Valdés, do Grupo municipal do PP que ademáis hai outro arquitecto mais na oficina da ARI.

O Sr.Alcalde manifesta que dos tres postos existentes agora mesmo na Oficina técnica cada un está enfocado a unhos asuntos,  casco vello,  licencias de obra e de actividades e urbanismo e outro a informes de ocupación de vía públicas e outras circunstancias, reiterando o Sr. Gutiérrez Fernández que entende que a praza de arquitecto técnico debería amortizarse, deliberándose sobre estes postos.

Rematada a deliberación, a Corporación, por catro votos a favor (dos membros do Grupo Municipal do BNG) e tres abstencións (dúas do Grupo Municipal do PP e unha do Concelleiro Sr.Gutiérrez Fernandez, do PSG_PSOE dentro do Grupo Mixto) acorda ditaminar favorablemente a proposta da Alcaldía nos seus propios termos para adopción do correspondente acordo polo Pleno Municipal.”

Iníciase a deliberación intervindo en primeiro lugar o Sr. Gutiérrez Fernández, concelleiro do PSdG-PSOE no Grupo Mixto, que informa que non vai prestar aprobación a esa relación por varios motivos, porque non participaron nas negociacións entre os representantes dos traballadores e a Administración xa que non lles corresponde, e tamén porque hai modificacións que están ben, máis definidas, pero por outra parte a relación é un reflexo das ideas do goberno municipal en canto a política de persoal e non son as do PSdG-PSOE.

Explica que o que se fai é precisar algunhas cuestións e propoñer as funcións dos postos de nova creación, pero xa dixeron que algúns postos hoxe fixos, cando non o eran non estaban de acordo con esa ampliación de equipo. Pensan que algúns eran absolutamente prescindibles, outros inútiles, e algúns terían que ser compartidos con outros concellos.

Intervén o Sr. Reymóndez Gancedo, concelleiro de UPRI no Grupo Mixto, que explica que a RPT non deixa de ser unha continuación da que houbo no ano 2004, cando se aprobou un convenio inxusto e discriminatorio, xa que favorecía so a algúns. Manifesta que esa RPT foi denunciada tamén polo Sr. Alcalde, que por aquel entonces formaba parte do goberno. Explica que se encargou un estudio á Universidade de Santiago para facer unha nova RPT que non se levou a cabo. Gustaríalle saber o que custou ese estudio. 
Continúa indicando que en base ao que se fixo, quere saber se as negociacións cos sindicatos xa están pechadas e todos de acordo ou queren “collerse as mans” todos os políticos. Pregunta se houbo algún estudio externo ou todo veu do goberno municipal. Gustaríalle maior transparencia e que todos tiveran a facilidade para ver as cousas. No que respecta aos horarios, gustaríalle que se formase unha comisión por parte dos representantes dos partidos políticos e dos traballadores para velar polo bo facer do control horario, para que non se vexan tratos de favor de uns traballadores a outros. Explica que se dan unha serie de números pero quere saber canto cobra cada traballador ao ano, sen nomes, para saber o que custa aos cidadáns. Pide transparencia, xa que non aparecen as gratificacións. Pregunta como se manexan as gratificacións e se os cidadáns de Ribadeo gañan algo coa nova RPT, como un mellor servizo ou máis claridade.

A Sra. González Loredo, concelleira do Grupo Municipal do PP, manifesta que hai cousas que non cadran coa relación de postos, como por exemplo as especiais dedicacións, xa que na relación posto a posto aparece nuns postos si e noutros non. Pregunta porque algúns teñen que traballar dúas tardes e outros simplemente teñen que ter dispoñibilidade horaria. Pregunta cal é o criterio. Considera que se debería ter feito un estudio posto a posto que non se fixo, senón que se asume o convenio que se discutiu no mandato 2003-2006, e o que se fai e darlle aprobación, salvo contadas excepcións, de amortizar postos e crear outros, consolidar os complementos específicos e as subidas salariais. 
Continúa no uso da palabra a  Sra. González Loredo e manifesta que se esperaba outra cousa, xa que pensaba que co plan de axuste a revisión da RPT ía supoñer un aforro para o concello, que non acaba de ver. Di que o que fan é asumir o que había e aumentar os postos de nova creación e poñerlle a todo unha “coletilla” para que ninguén poida dicir “eu isto non o fago porque non me corresponde”, e calquera pode facer calquera cousa que corresponda a unha función propia do seu cargo ou categoría, polo que se abre un apartado de discrecionalidade onde o alcalde ou concelleiro delegado pode mandar o que lle pareza en cada servizo e o persoal afectado terá que asumilo. Entende que o que debera facer é explicar da forma máis matizada posible que é o que lle corresponde a cada quen, e por exemplo, se hai un administrativo, que poida facer esas labores de administrativos noutro servizo. Di que se iso é mellorar e buscar unha forma de aforrar ela non o entende así. Pensa que na prensa o Sr. Alcalde di que non se vai subir nin un euro pero, dende o ano 2003, subíronse un millón e medio de euros en gastos a pagos a traballadores. Di que non se revisou á baixa a ninguén e que hai casos de persoal laboral que está facendo labores de coordinación de traballos cun grupo C, polo que cre que requiriría bastante máis estudio e revisión de cada caso, xa que iso non é sacar partido do persoal do concello.

O Sr. Alcalde explica que levan varios meses de traballo tentando buscar unha saída razoable, pero non se pretende, en ningún caso, chuparlle  o sangue a ninguén, apostouse por defender o emprego público, por non baixarlle o soldo a ningún traballador, e todo se foi facendo con unha gran transparencia, xa que se chamou a tódolos traballadores ao auditorio para comentarlle o que se estaba facendo. Admite que no ano 2004 votaron en contra dunha Relación de Postos de Traballo que se chegou a aprobar no pleno, que xudicializaron e que a xustiza lles quitou a razón, polo que quedou consolidada. 
Manifesta tamén que re que hai veces que se poden compartir ou non as sentenzas, pero hai que acatalas. Afirma que pode haber xente que naquela RPT tivera un salario desaxustado con respecto a outros traballadores, pero cre que ningún está no umbral da pobreza ou de miseria, que poderá haber algunhas circunstancias que datan do pasado que están consolidadas que poderían ser opinables, pero que  serven para readaptar aquela situación. Quere dicir que como goberno, ás veces ven circunstancias que non os agradan, pero moitas veces algúns non fan o horario que teñen que facer, nin cómpren coas súas obrigas ou non chegan cando teñen que chegar ou se van cando non se teñen que ir, ou non están ao que teñen que estar. 
Explica que nalgún caso non se quere facer unha cousa e hai que externalizala, polo que se se ve que se a xente non é efectiva hai que tentar cambialo, cre que se vive en universos paralelos e hai quen pensa que o que se ve fóra non vai con eles e non hai máis que ver o periódico tódolos días. Referíndose a UPRI, explica que o que cobran os traballadores municipais cada ano está no orzamento municipal e está á disposición dos concelleiros, ademais pode pedir a nómina persoal de cada un dos traballadores. Explica que as gratificacións son moi escasas, non como ocorría no pasado. 
Continúa o Sr.Alcalde no uso da palabra exlicando que o que se pretende é que gañen os veciños, xa que non o fan para meterse con ninguén, senón para que a xestión mellore a vida dos veciños, e moitas veces os veciños se escandalizan e os responsabilizan de moitos desaxustes que se producen en moitas áreas como malas contestacións, algunha pista que non se roze como se debe, ou unha brigada de obras que recolla ás dúas tarde…polo que quere referirse a todos en xeral. Di que non se subiu nin un céntimo, so incrementos do IPC que había que actualizar, pero igual dentro duns días a situación  é outra. 
Aclara,o Sr.Alcalde,  que hai dúas prazas como a da bibliotecaria, que sobe do 66% ao 100% e a do técnico de turismo, que está a media xornada, sobe tamén ao 100%, por tanto incorpórase esa subida. Explica que son conscientes e cando a oposición cuestiona algo o equipo de goberno reflexiona e actúa. Cre que hai veces que hai persoal que pode facelo pero hai que encargar fóra algunhas cousas parecidas, polo que queren pedirlle aos traballadores que, sen ánimo de ofender, se poden facer tres cousas que fagan unha cuarta vinculada. 
Manifesta igualmente que hai dous conceptos: o de especial dedicación que son única e exclusivamente as persoas que dende o 2004 cobran por ese concepto na súa RPT e que tiñan que traballar durante dúas tardes á semana, pero non especificaba o número de horas, polo que eles cuantifican ese tempo e foron a un límite que na negociación colectiva baixaron, porque a cuestión legal tamén daba uns máximos. En canto á dispoñibilidade horaria que levan algúns postos, refírese a un requirimento xustificado, non caprichoso, porque era algo que cuestionaban os sindicatos, pero trátase de que a experiencia, nos momentos críticos das noites ou fins de semana había xente que se negaba a ir, e iso é grave e preocupante, polo que algúns pola súa responsabilidade como xefes de servizo teñen que ter unha dispoñibilidade horaria, e se teñen que ir unha tarde terá que abonárselles, preferentemente con compensación horaria, e se non con compensación monetaria, porque prefiren que descansen antes que pagarlles. 
O Sr.Alcalede resume que o que se negociou e o que se puxo encima da mesa, con desigual aceptación por parte dos sindicatos, a especial dedicación está referida a aquelas persoas que a tiveron con motivo da RPT do 2004, pero a ningunha persoa se lle meteu agora, aínda que si dispoñibilidade horaria. Explica o caso de outra persoa que tiña especial dedicación e se lle quitou porque con informes técnicos dicía que non tivera o aumento retributivo que tiveran outros compañeiros, polo que se lle meteu dispoñibilidade horaria. Di que algúns sindicatos reclamaron que algunhas persoas gañaban moi pouco, pero o Sr. Alcalde di que pode haber algunhas persoas, que comparando con outras do citado convenio quizás, en proporción, tiveran un certo desaxuste, pero coa realidade actual non o van facer neste momento, porque non poden e porque non queren. Informa que o control horario non é materia de pleno, e fai uns días que se asinou un decreto horario que se notificou a tódolos traballadores individualmente, e algúns deles non están conformes, o que lle desilusiona, cando o que se pretende é que traballen 37 horas e media, para dar mellor servizo e atención aos veciños de Ribadeo, e non se pretende chuparlle o sangue a ninguén, xa que se alguén ten que facer horas de máis retribuiráselle convenientemente e tentarase non molestar fóra do seu horario habitual.

O Sr. Gutiérrez Fernández, concelleiro do PSG-PSOE intervén para precisar que é un tema complexo, pero o momento tamén o é, polo que quere deixar claro que o de votar ou non votar non ten nada que ver con participar da política do goberno estatal, xa que ese non é o exemplo en canto a política de persoal. Está de acordo en atender as peticións dos veciños, os traballadores teñen que cumprir o horario, pero haberá que ver capacidades, maneiras de ser, xa que se a maioría son positivas, hai unha minoría que significa unha mancha que se estende como “a mancha da pataca”, polo que está ben a disciplina horaria. En canto a atender a determinadas condutas específicas dí que o  ve ben.

O Sr. Reymóndez Gancedo, concelleiro de UPRI, manifesta que considera que ninguén falou de subir os soldos, senón de que houbera igualdade e non tantas diferenzas, xa que aínda que non haxa soldos miserables, na gama baixa de quen menos cobra no concello ten menos facilidades, e faise máis fincapé na produtividade que na utilidade ou traballos en festivos. Refírese a se a RPT foi aprobada por todos os sindicatos.

O Sr. Alcalde responde que foi negociada cos mesmos, pero que  a Lei non obriga a que se aprobe, senón a negociar. Informa que a maioría dos sindicatos non a aceptou.

O Sr. Reymóndez Gancedo afirma que entón a nova RPT vai en contra da maioría dos sindicatos dos traballadores do concello.

O Sr. Alcalde cre que os sindicatos non gobernan o concello, e o concello representa aos veciños.

O Sr. Reymóndez Gancedo pregunta pola creación dunha comisión para unha maior transparencia e esclarecer dúbidas sobre se o goberno pode favorecer a uns traballadores.

O Sr. Alcalde considera que é unha pena que non pasase unha mañá con el para que vise determinadas actitudes e despois dixese se facía falta unha comisión para a transparencia horaria, que se vai facer con un control horario.

O Sr. Reymóndez  Gancedo considera que sabe tanto ou máis que o Alcalde en temas de persoal, porque ten que dirixir unha empresa na que se xoga o seu patrimonio se a dirixe mal. Di que fai uns meses dixo que os traballadores do concello eran uns vagos e non cumprían o horario, pero tiña as capacidades para solucionalo e cortar certos comportamentos. Anuncia que non vai apoiar a RPT.

A Sra. González Loredo agradece que o Sr. Alcalde recoñeza que estivo en contra do convenio que se negociou no 2004, pero o que fai agora é asumir ese convenio, cando tiveron a oportunidade de negocialo, polo que puideron telo cambiado. Refírese á dispoñibilidade horaria e especial dedicación, anuncia que eles como oposición velarán porque non sexa discrecional, pero presuponse. Parécelle xenérico e aberto, xa que unha RPT debe ser a base onde cada un ten que saber o que ten que facer e considera que o que fixo coa RPT foi abrila de tal forma que a fai para que o alcalde ordene, mande e faga o que lle pareza.
Anuncia que o seu grupo se vai abster porque queda á espera do que poidan facer os propios funcionarios. Non quere que venda que ven defender aos veciños de Ribadeo poñendo en verea aos funcionarios, porque todos os funcionarios teñen que cumprir as súas horas, e se no concello de Ribadeo non se facía o que fixo o Alcalde ata agora foi renuncia de funcións, xa que é a súa obriga como xefe de persoal. Considera que Ribadeo gaña bastante pouco, sería máis sinxelo optimizar recursos sen ir punto a punto e se hai unha persoa administrativa que está na biblioteca e nun momento determinado se precisa no concello, pódese mandar para alí. Comunica que se abstén á espera do que fagan os sindicatos, pero ao PP non lle vai “vender ningunha moto” de que fixo marabillas para atender aos cidadáns do concello de Ribadeo.

O Sr. Alcalde comparte que hai métodos que agora mesmo se están aplicando, e a morneza de non facelo levou a dilatar unha circunstancia que puido estar feita moito antes, pero di que non se fixo por unha cuestión de tratar de convencer  e non impoñer, e no mandato anterior chamouse ao comité de empresa e delegados de persoal. Pensa que non chegaron máis aló dos representantes dos traballadores, pero 15 días antes das eleccións pediulles firmeza e que non se deran determinadas circunstancias e levan varios meses tentando facelo da mellor maneira posible. 
Considera o Sr.Alcalde que é unha situación cruzada, e agora o que se está contratando é para o que teñen subvención ou aquilo que se pode motivar a súa necesidade de maneira xustificada, pero cada vez teñen menos capacidade para contratar xente, e os problemas son os mesmos, xa que hai que rozar pero hai pouca xente e moitos quilómetros. Di que hai mitos falsos de que a algúns non  se lles pagan complementos, pero si que se lles paga o complemento específico refundido de 2004 e agora non se pode subir nada. Pon como exemplo o concello de El Franco que propuxo unha baixada de soldos do 5 ao 12%, e en Ribadeo non se está baixando nada, so están defendendo a función pública, pero ten visto comportamentos que deron lugar á externalización de servizos. 
Explica que a produtividade é a que se estaba cobrando, pero co control horario todo se vai detectar e as nóminas reduciranse proporcionalmente. Considera que a crise non a pagan os funcionarios, pero cada día o concello ingresa menos diñeiro e o Plan de Obras e Servizos non ven, a achega dos tributos do Estado é igual a cero etc. pero a xente protesta por determinados servizos. Queren tentar que se cumpra a norma. Explica que é unha empresa, con xente con traballos intelectuais e xente con traballos físicos, polo que tentar dar un criterio común a todos e moi complicado, porque un traballador físico non ten porqué empezar ás 7:45h, xa que en inverno é de noite. Teñen moi claro que o horario vaise cumprir e non se pretende amolar a ninguén, e cre que con isto concilian a vida laboral e familiar porque o primeiro é ter traballo.

Sometido a votación, a Corporación en votación ordinaria, por  6 votos a favor (dos concelleiros do equipo de goberno do BNG) e 6 abstencións (dos concelleiros do grupo municipal do PP, do concelleiro do PSdG-PSOE e do concelleiro de UPRI no Grupo Mixto), acorda prestar aprobación ao ditame da Comisión e en consecuencia:
PRIMEIRO. Aprobar inicialmente a modificación da Relación de Postos de Traballo deste Concello, co texto que figura no expediente.

SEGUNDO. Expoñer ao público a mencionada relación de postos de traballo (RPT) durante o prazo de trinta días hábiles a contar dende o seguinte ao de publicación do correspondente anuncio no Boletín Oficial da Provincia de Lugo, durante os cales os interesados poderán examinala e presentar reclamacións ante o Pleno. A Relación de Postos de Traballo considerarase definitivamente aprobada  durante o citado prazo non se presentaran reclamacións; en caso contrario,o Pleno disporá do prazo dun mes para resolvelas.
TERCEIRO. Unha vez aprobada definitivamente a modificación, a Relación de Postos de Traballo publicarase íntegramente no Boletín Oficial da Provincia de Lugo e  remitirase unha copia da mesma á Administración do Estado e ao  órgano competente da Comunidade Autónoma.

2012.26.05.- CONTROL DOS ÓRGANOS DA CORPORACIÓN (ART. 46.2 DA LEI 7/1985, DE 2 DE ABRIL, REGULADORA DAS BASES DE RÉXIME LOCAL). DACION DE CONTA DE DECRETOS DA ALCALDÍA. MOCIÓNS. ROGOS E PREGUNTAS.
A) DACIÓN DE CONTA DE DECRETOS DA ALCALDIA  DITADOS ENTRE O 2 DE MAIO E O 30 DE XUÑO DE 2012 (NÚMEROS 95 A 112 /2012.) 
O Sr. Gutiérrez Fernández, concelleiro do PSdG-PSOE no Grupo Mixto, manifesta que non ten ningún decreto que comentar. 

Intervén o Sr. Reymóndez Gancedo, concelleiro de UPRI no Grupo Mixto,que se refire ao decreto 101/12 de aproximadamente 2.000€ que se pagaron a un enterrador, pregunta cal é a razón.

O Sr. Alcalde responde que foi porque a persoa estaba de baixa por enfermidade, pero dende fai 3 días está de alta. Explica que a Administración Pública paga o 100% da nómina, aínda que o traballador estea de baixa pero, a maiores, houbo que pagar 2.200€ polos enterramentos. Informa que  a modificación da RPT non vai nese sentido, pero preguntaron a varios traballadores se querían asumir esta circunstancia temporalmente e ninguén quixo, polo que houbo que acudir a persoal externo, que so enterraba, non segaba nin desbrozaba, polo que a herba estaba alta, xa que o persoal de medio ambiente estaba con outras cousas e cre que hai dúas persoas de baixa laboral dende fai un tempo.

O Sr. Valín Valdés, concelleiro do grupo municipal do PP, refírese ao mesmo decreto e pregunta se enterrar a unha persoa custa 2.200€.

O Sr. Castro Reigosa, concelleiro delegado de Facenda, explica que as facturacións son mensuais e nese mes houbo 18 enterramentos.

O Sr. Reymóndez Gancedo pregunta quen sega agora.

O Sr. Alcalde contesta que a persoa que se incorporou da baixa.

O Sr. Reymóndez Gancedo refírese a cinco decretos por facturas de  amaño de furgoneta.

O Sr. Alcalde explica que hai provedores  que pasan varias facturas xuntas.

O Sr. Reymóndez Gancedo pregunta sobre o decreto 104/12 relativo a un programa polo que se abonan 1.376€ a Sonda Norte.

Intervén o Sr. Campos López, Concelleiro delegado de Mocidade e Sociedade da Información, explica que se trata dunha factura que corresponde a unha empresa que fai traballos de asesoramento e coordinación dunha iniciativa que se chama Sonda Norte que leva 6 meses funcionando, na que participa a concellería de Mocidade pero non é unha iniciativa estritamente municipal senón que conta coa colaboración de rapaces que traballan no ámbito cultural, dende grupos de música a fotografía ou pintura e xente de institutos. 
Informa igualmente que é unha iniciativa aberta na que participa calquera persoa que estea interesada, e unha das actividades que se fixeron para axudar a comprender o que significa Sonda Norte foi a presentación dunha exposición, o pasado venres, na Casa da Xuventude, que percorre a historia da banda deseñada, o cómic e a ilustración en Ribadeo. Manifesta tamén o citado Concelleiro que hai un traballo de coordinación e asesoramento para a posta en marcha da iniciativa, que leva seis meses e entende que a factura é de Nova Xestión Cultural. Aclara que non está constituída como asociación nin dada de alta formalmente, senón que é un grupo informal do que o concello participa, dependendo do proxecto, e asume determinados custes.

O Concelleiro Sr. Reymóndez Gancedo matiza que nos decretos do pleno anterior tamén apareceu un pago a Sonda Norte.

O Sr. Campos López aclara que se correspondía, seguramente, co primeiro trimestre do ano e esta co segundo trimestre, pero non o sabe porque non ten o decreto diante.

O Sr. Reymóndez Gancedo refírese de seguido ao decreto 108/12, na páxina 6,  indicando que se trata da renovación da ISO 14001 de 2.950€, e quere saber o que é.

O Sr. Cupeiro Rodríguez, Concelleiro delegado de Medio Ambiente, explica que se trata das facturas do Sistema de Xestión Ambiental das ISO, que seguramente corresponde á renovación da ISO 14001, e que hai que pasar unhas auditorías.

O Sr. Reymóndez Gancedo pregunta se ten algo que ver co que se está pagando a unha empresa chamada Novotec, de Xestión Ambiental.

O Sr. Cupeiro Rodríguez responde que si, que o sistema de  xestión ambiental é o EMAS,  que ten un mantemento e precisa xente especializada que ten que pasar unhas auditorías internas de control e despois pásase unha auditoría externa que ten un custo, polo que hai determinados meses  que hai que facer uso de xente especializada porque non teñen persoal especializado. Tamén levan a Q de Calidade Turística e a Axenda 21.

O Sr. Reymóndez considera que entre ISO, Auditorías, Q de Calidade etc. vaise gastar moito.

O Sr. Cupeiro Rodríguez ironiza dicindo se sería mellor non facer nada e non controlar nada do que hai, pero o que se pretende é saber o que está pasando e podíase ter, como pasou, un tanque de combustible dende facía máis de 20 anos sen pasar o recoñecemento.

O Sr. Reymóndez manifesta que prefire que as rúas estean limpas e haxa persoal para barrer e limpar a gastar miles de euros en Auditorías, que darán unha imaxe pero non limpa.

O Sr. Cupeiro Rodríguez pide que respecte a súa delegación que él lle está contestando a qué se refiren os custos dos decretos, e entenden que debe controlarse para que poida funcionar adecuadamente, aínda que respectan a súa opinión. Explica que se non houbese ese sistema de control, se houbera un problema cos extintores a ver que pasaba, xa que co tanque de combustible había que pasar unha revisión, pero como ninguén sabía que existía estaba sen pasar. Pero o sistema de control ambiental recoñece, coa auditoría, un protocolo de todo canto pasa e el considera que é importante porque se pasan cousas, e o concello ten que pagar subsidiariamente, polo que considera máis importante estas cousas que ter un traballador máis limpando unha beirarrúa.

O Sr. Reymóndez Gancedo considera máis importante que os contedores non cheiren ou que as rúas estean limpas.

Continúa a quenda de intervencións o Sr. Valín Valdés, concelleiro do grupo municipal do PP, que se refire ao decreto 101/12 de diverso material de iluminación para o Cargadoiro por aproximadamente 4.000€, pregunta en que consiste.

O Sr. Alcalde responde que é unha parte do pedido que se fixo en función do diñeiro que se entregou ao concello por aquela cuestión vandálica.

O Sr. Valín Valdés apela a Intervención para que se especifique nos decretos por exemplo de publicidade turística no Concello, xa que non saben o que é unha factura de 500€.

O Sr. Alcalde contesta que pode ser o Ribadeo de Tapeo ou o Mercado de Nadal, pero que as facturas están a disposición dos concelleiros.

O Sr. Valín Valdés refírese ao decreto 104/12 de pegada de carteis da Empresa Oxem, cre que son actividades vinculadas ao convenio que ten asinado, pero fai de todo e pensa que é un abuso polo que van levar un control exhaustivo das facturas porque esa cantidade que di o concelleiro de Facenda cre que se vai superar. 

O Sr. Castro Reigosa aconséllalle (ao Concelleiro Sr.Valín Valdés) que o consulte cos concellos de Lourenzá, Barreiros ou Foz que teñen moita máis actividade e contratos. Di que fai diferentes actividades, dende pegar carteis a montaxe e desmontaxe con cargo ao contrato de Actividades Socioculturais e Deportivas e, á parte, está o de ximnasia de mantemento das parroquias que ten contratado persoal de Ribadeo para esa actividade.

O Sr. Valín Valdés indica que non lle interesa o que fan noutros concellos, porque el é concelleiro en Ribadeo e coñece perfectamente á empresa. 
Refírese agora ao decreto relativo a Sonda Norte, ao que aludiron anteriormente. Aproveita para felicitar aos concelleiros que tiveron que ver coa actividade na praia de As Illas o domingo. Di que as dúbidas veñen porque nun momento determinado díxose que Sonda Norte era o concello de Ribadeo, aínda que agora se explicou que se está dinamizando a vida cultural e xuvenil de Ribadeo, pero non é con ningunha mala intención, pero di que nun principio ía ser sen custo.

O Sr. Campos López, concelleiro delegado de Mocidade, non pon en dúbida a boa fe e entende a pregunta, xa que polo propio proceso de conformación de Sonda Norte é diferente, o habitual é que os concellos fagan programacións de forma ordinaria “motu propio” e non facer partícipes a sectores da mocidade que traballan no ámbito cultural. Explica que é unha plataforma aberta e, cada dous ou tres meses, toda a xente que quere participar reúnese e marca as actividades que se van ir facendo nos meses seguintes, que levan consigo algún tipo de gasto, pero contrátase directamente con os propios rapaces de Ribadeo que poden desenvolvelo. Para a posta en marcha desta iniciativa que ten un proceso complexo para dinamizar e que se manteña no tempo puxéronse en contacto, dende a área de Mocidade, con unha empresa que ten experiencia na xestión deste tipo de proxectos.

O Sr. Valín Valdés refírese ao decreto 108/12 de compra de tres marquesiñas de madeira pregunta se así se cobren as necesidades do concello ou aínda non.

O Sr. Castro Reigosa explica que se vai facendo unha achega anual pero non cubre as necesidades, xa que agora que rematou o curso poñeranse en contacto coas ANPAS para mirar necesidades concretas e cando cause baixa algunha parada haberá que trasladar as marquesiñas porque son de calidade e poden perdurar no tempo. Explica que o ano pasado cubríronse catro, e este ano tres e houbo que repoñer outra. Explica que se deu cobertura con outra metálica que fixo o concello, pero que non se cobren necesidades senón que se trata de coordinar.

O Sr. Valín Valdés explica que se dirixen a él pais preocupados polo mal estado das marquesiñas. 
Refírese agora ao decreto 108 /12 onde aparece unha achega  para “Vacacións en Paz 2012” por  1.780€. O Sr. Alcalde explica que se trata dos nenos que veñen do Sáhara a pasar o verán, pero este ano só veñen tres.

O Sr. Valín Valdés continúa no uso da palabra e refírese ao decreto 119/12 dun subministro eléctrico no teatro por importe de  1.487€, e pregunta se vai incluído no orzamento da actividade.

O Sr. Alcalde contesta que é unha débeda da anterior empresa titular do cine teatro, que tiveron un problema de corte de subministro inxusto, pero era unha débeda que houbo que sufragar. Explica que eran facturacións que viñan a nome da empresa, pero que eran do concello.

O Sr. Valín Valdés pregunta por unha factura que figura no decreto 125/12 dunha subscrición anual a “Es Público”, de aproximadamente 2.200 €.

A Sra. Interventora intervén, a instancia da Alcaldía,  e explica que se trata dunha revista xurídica específica que usan bastante a miúdo e comercialízase a través de Internet.

O Sr. Valín Valdés refírese tamén a unha resolución de alcaldía con relación á exposición pública do Plan Xeral onde un veciño se dirixe á Alcaldía pedindo que se aumente o prazo de exposición pública e que se utilice o idioma castelán. Explica que para el mesmo non supón ningún problema, pero que ao mellor hai moita xente que non é de Ribadeo e se poderían empregar os dous idiomas.

O Sr. Alcalde aclara que este se puxo en galego porque o anterior non estaba e  había un informe da Dirección Xeral de Urbanismo que reclamaba que estivese redactado en galego, pero que está nos dous idiomas. 

O Sr. Valín Valdés destaca que a él tamén lle protestan simpatizantes do seu partido por escribir en galego en La Comarca del Eo

O Sr. Alcalde considera que hai incomprensións en tódolos casos.

B) MOCIÓNS:
Ao comezo deste punto itnervén o Sr. Valín Valdés, concelleiro do Grupo Municipal do PP, que propón que as dúas mocións sobre fumigacións (unha do BNG e outra do PSG-PSOE), que figuran a continuación se traten conxuntamente e se faga o mesmo coas Mocións da oficina liquidadora, para axilizar.

1.- MOCIÓN DO BNG SOBRE FUMIGACIÓNS.
Dase conta da Mocion do BNG que se transcribe de seguido:
“ Grupo Municipal Bloque Nacionalista Galego (BNG) a través do seu portavoz, Don Fernando Suárez Barcia e ó amparo do disposto nos artigos 91.4 e 97.3 do Real Decreto 2568/1986, de 28 de novembro, polo que se aproba o Regulamento de Organización, Funcionamento e Réxime Xurídico das Entidades Locais, somete ó Pleno deste Concello para o seu debate e aprobación, se fose procedente, a seguinte 

MOCIÓN

I.-  Visto que este grupo municipal ten coñecemento das intencións da Xunta de autorizar a fumigación dos bosques de eucaliptos da nosa Comunidade co pesticida Flufenoxurón comercializado baixo o nome de Cascade™ co obxecto de combater as pragas de gurgullo (Gonipterus scutellatus).

A noticia xa saltou á prensa e, do mesmo xeito, este Grupo Municipal é coñecedor de que nalgúns lugares xa se comezaron a pedir autorizacións ás comunidades de montes, segundo nos foi manifestado polos propios cidadáns.

II.- Visto que o Regulamento de Execución (UE) número 942/2011 da Comisión, de 22 de setembro de 2011, determina a non aprobación da substancia activa flufenoxurón e sinala que os Estados Membros velarán por que as autorizacións de produtos fitosanitarios que conteñan dita substancia sexan retiradas como moi tarde o 31 de decembro de 2011.

Visto que o artigo 3 do citado Regulamento establece a posibilidade de que os Estados poidan conceder un período de graza ó abeiro do disposto no artigo 46 do Regulamento (CE) número 1107/2009, que terá que ser o máis breve posible e expirará, a máis tardar, o 31 de decembro do presente ano 2012. 

Visto que nesta liña tamén a Decisión da Comisión do 9 de febreiro de 2012 dispón que os biocidas do tipo do produto 18 que conteñan flufenoxurón deixarán de comercializarse con efectos a partir do 1 de agosto de 2012.

En resumo:

· As autorizacións de produtos fitosanitarios que conteñan flufenoxurón tiñan que ser retiradas como moi tarde o 31 de decembro de 2011. Excepcionalmente pódese conceder un período de graza o máis breve posible e que como moito é extensible ata o 31 de decembro de 2012.

· Estes produtos deixarán de comercializarse a partir do 1 de agosto de 2012.

III.- Visto que segundo o considerando sétimo do Regulamento 942/2011, “durante a avaliación desta substancia activa detectáronse problemas. En particular, os que figuran a continuación: Non se puido finalizar a avaliación do risco para os consumidores porque a exposición dos consumidores non puido avaliarse de maneira fiable, en particular no que respecta á magnitude e a relevancia toxicolóxica de diversos metabolitos. Ademais, el flufenoxurón ten un alto potencial de bioacumulación na cadea alimentaria. Doutra banda, detectouse un elevado risco para os organismos acuáticos”

E tendo en conta que o flufenoxurol:
a) É un biocida de baixa degradabilidade e moi perigoso para a vida acuática.

b) Pode matar insectos, non só o gurgullo senón tamén as abellas e calquera que inxira algo que estea pulverizado con esta substancia, dado que é un insecticida xenérico. 

Neste sentido, ó matar ás abellas e outros insectos provoca un grave prexuízo á agricultura, que depende da polinización. 

c) Pode matar ós paxaros de modo indirecto, xa que se estes animais comen grandes cantidades de insectos contaminados poden acadar elevadas cantidades do veleno no seu corpo. Deste xeito, mesmo outros predadores que coman os paxaros mortos pódense ver tamén afectados.

As conclusións da EFSA (Autoridade Europea de Seguridade Alimentaria) no estudo feito sobre esta substancia (Conclusion on the peer review of the pesticide risk assessment of the active substance flufenoxuron) destacan que:

a. O flufenoxurón se mostrou como potencialmente bioacumulable en mamíferos. 

b. Foi identificado un alto risco para os organismos acuáticos, quedando cuestións pendentes de estudo en relación cos organismos acuáticos expostos a través da cadea alimentaria.

d) A Unión Europea non desbotou que este produto puidera ter efectos prexudiciais para a saúde das persoas, que poden verse afectadas tanto por ser sulfatadas sen sabelo e respirar o insecticida, como pola súa inxestión a través das captacións privadas ou mesmo polas augas da traída, ou consumindo produtos das súas hortas se están sulfatados.

De feito, na nosa xurisprudencia nacional podemos atopar exemplos da consideración como perigosa e prexudicial para o home desta sustancia, e así, na Sentencia do Tribunal Superior de Xustiza de Canarias, do 15 de maio de 2000, na que se declara que “no Plan de Fumigación de produtos aplicados no mes de decembro de 1994, aparece a realización deste tipo de traballos os días 28 e 29 dese mesmo mes, utilizando Flufenoxurón (Cascade 20 DC) e Tumice HP, que producen intoxicación no organismo e no aparato respiratorio”.

Por todo o anteriormente exposto, e sen esquecer o mandato xenérico do artigo 4 da Lei 1/1995, do 2 de xaneiro, de Protección Ambiental de Galicia, que obriga a protexer “o medio natural constituído pola poboación, a fauna, a flora, a diversidade xenética, o solo, o subsolo, o auga, o ar, o clima e a paisaxe, así como a interrelación entre os elementos antes mencionados, os recursos naturais e culturais, incluído o patrimonio arquitectónico e arqueolóxico, en canto poden ser obxecto de contaminación e deterioro por causas ambientais” o grupo municipal do Bloque Nacionalista Galego, propón para o seu debate e aprobación o seguinte:

ACORDO

- Exixir á Xunta que retire, no caso de que se encontrasen xa concedidas, as autorizacións para a fumigación con flufenoxurón en calquera das súas formas comerciais.

No caso de que aínda non se houbera concedido ningunha autorización neste sentido, que ditas autorizacións non sexan outorgadas en adiante.

- Que polo Concello sexan difundidos os perigos do uso deste biocida ós veciños, facendo constar a expresa prohibición da súa utilización no termo municipal de Ribadeo.”
2.- MOCIÓN DO PSG-PSOE SOBRE FUMIGACIÓNS.
Dase conta tamén desta segunda Moción sobre o mesmo asunto, presentada polo PSG-PSOE que se transcribe de seguido:

“A instancias da industria do papel, coa colaboración de empresas químicas e a convivencia da Xunta de Galicia, estanse a fumigar mediante medios aéreos cun produto altamente tóxico (principio activo Flufenoxuron, nome comercial Cascade] os eucaliptos galegos afectados pola praga do gurgullo (Gonipterus scutellatus}.
Os propietarios das fincas deben autorizar dito tratamento que é de custe gratuito para os mesmos.
O Flufenoxuron é un pesticida sistémico neurotóxico que foi prohibido pola Comisión Europea e que deixará de comercializarse a partires do 1 de Agosto do 2012, en base as conclusións da Axencia Europea de Seguridade Alimentaria, que determinan que o Flufenoxuron demostrou efectos inadmisibles e que as súas características fano persistente, bioacumulable e tóxico.
Ademáis na súa ficha técnica o flufenoxuron advirte da súa toxicidade para abellas.
Isto convertese nun grave problema, xa que as abellas (e especies achegadas como os abellóns) cumpren unha función vital nos ecosistemas, como vector polinizador de moitas especies de plantas silvestres que participan no mantemento da biodiversidade, e de moitas outras das que se alimenta o ser humano (informa a Asociación Galega de Apicultura que o 80% das plantas con flores e o 84% das plantas cultivadas son polinizadas polas abellas, e que o 76% da nosa alimentación depende da presenza das abellas), e representa tamén un importante prexuízo económico para Galicia pola importancia que a apicultura ten na nosa Comunidade.
A fumigación con medios aéreos, provoca que até o 60% dos agrotóxicos dispersados caían fóra do seu obxectivo e se expandan a quilómetros de distancia do punto de fumigación. Deste xeito, o agrotóxico pode afectar a espazos naturais (afectando a especies protexidas), a fincas vecinas con cultivos, comprometendo a produción ecolóxica, e ademáis as zonas habitadas debido á gran dispersión da poboación galega. Estes agrotóxicos tamén suponen un grave problema de contaminación da auga, representando un problema para a nosa saúde.
Tal situación está a xerar alarma entre os apicultores galegos, que levan tempo denunciando a desaparición das colonias de abellas o que atribúen a utilización de pesticidas na agricultura e nos tratamentos forestáis, na loita contra as pragas, alertando do importante papel que exercen as abellas na polinización das plantas.
Por outra banda a Consellería de Medio Rural e do mar está a utilizar as soltas de ootecas parasitadas cunha avespa, Anaphaes nitens, ñas áreas de distribución do eucalipto no marco da loita biolóxica contra o gurgullo do eucalipto que produce serias afeccións e que diminúen a capacidade madeireira do eucalipto.”
Intervén en primeiro lugar o Sr. Cupeiro Rodríguez, concelleiro delegado de Medio Ambiente, refírese a que a Xunta pretende facer unhas fumigacións sobre o escaravello goníptero que come as follas do eucalipto. Explica que se decatou que determinados axentes de medio rural andaban falando con representantes de comunidades de montes e propietarios de montes de eucaliptos para facer unha fumigación de balde aproveitando un produto prohibido pola Unión Europea, que a cada estado membro lle da unha moratoria, pero a día de hoxe pódese aplicar. 
Informa que él como concelleiro delegado estivo en contacto con xente dende o punto de vista administrativo da Xunta, con profesionais da materia e doutores. Informa que o Director do Areeiro, Pedro Mansilla, opina que con estas fumigacións non se acabaría co escaravello do eucalipto, polo que van facer unha fumigación fomentada polas empresas papeleiras como Ence ou Aspapel, pero como non van rematar con él o que se pretende é facer dous tipos de actuacións, unha actuación química e outra biolóxica, porque o que queren é darllo á 
Xunta para desfacerse dese produto, polo que como se está facendo un grave dano ao medio ambiente e está sen especificar se tamén á saúde humana, presentan esta moción para que a Xunta non permita fumigar de forma aérea con este tipo de produto. Espera que se aprobe.

O Sr. Gutiérrez Fernández, concelleiro do PSdG-PSOE no Grupo Mixto, explica que a moción do PSOE parte dos mesmos “considerandos”. Di que na parte propositiva coincide, pero eles engaden un segundo punto sobre o fío da posible eliminación da praga nova e o problema das abellas, que é un sector produtivo no campo e merecente de subvencións, polo que se pide unha atención respecto dese sector. Advírtese que esas fumigacións poden ser perigosas e moi prexudiciais para as abellas. Anuncia que apoiarán a moción do BNG e presentan a do grupo do PSOE.

Continúa a quenda de intervencións o Sr. Reymóndez Gancedo, concelleiro de UPRI no Grupo Miixto, que manifesta o seu acordo co tema porque a Comisión Europea prohibiu a venda deste pesticida a partir do 1 de agosto. Resalta a súa alta toxicidade en diversas especies, sobre todo nas abellas e en organismos acuáticos. Non sabe se a Xunta de Galicia vai fumigar ou non, pregunta aos representantes do PP.

Intervén a continuación a Sra. López-Braña Freije, concelleira do grupo municipal do PP, ironiza dicindo que todos son expertos nesta materia. Considera que se deberían tratar antes das mocións os rogos e preguntas, xa que atinxen máis a temas de Ribadeo e chégase con menos cansazo ao final. 
Refírese ao pesticida, cre que falta seriedade no afrontamento neste tema, xa que entende que existen asociacións ecolóxicas que teñen que promover e loitar en defensa duns intereses particulares, pero tamén defende que as institucións teñen unha responsabilidade que é transmitir tranquilidade á sociedade e non crear a alarma social que crean estas mocións. Considera que hai que ser serios e rigorosos, xa que din que é un produto neurotóxico, pero hai quen di que non, que é un insecticida fisiolóxico que actúa sobre as larvas. Cre que é evidente que a directiva da Unión Europea  está aí para todos, pero que a Xunta non ten autorizado nada, cre que se xulgan intencións. Pregunta onde hai unha autorización concedida. Nestes momentos non hai ningunha fumigación masiva aérea feita pola Xunta, que non ten concedida ningunha autorización, o único que é certo é que hai unha solicitude e a Xunta de Galicia está estudando caso por caso os requisitos e se cumpre ou non a legalidade, en función diso pode autorizar ou non, porque a Xunta non promove, xa que a súa competencia é autorizar. Considera que non se poden xulgar as intencións, senón os feitos. Pregunta onde estaba a preocupación cando, fai dous anos, se fumigaron preto de 12.000 hectáreas de carballo entre Lugo e Ourense, di que o problema é o mesmo. Di que a Xunta ten a obriga de cumprir a directiva da Unión Europea, e admite que a ela non lle gustan as fumigacións masivas, nin con este pesticida nin con outro. Recorda que as institucións non son para uso partidista ou para facer demagoxia, xa que para iso están os partidos e hai que ser serios e responsables. Di que a Xunta non promove ningunha fumigación, aínda que as fumigación en terra non precisan autorización. Explica que a Xunta está a levar a cabo unha loita biolóxicas contra o gorgullo do eucalipto. Rexeita  o que pretenden facer porque os medios do concello non son para facer política, senón para servir á cidadanía con criterios obxectivos e imparciais. Cren que o concello non pode prohibir nada, porque a autorización concédea a Xunta de Galicia, e se o fai é porque se cumpren os requisitos, e se a concede incumprindo a normativa legar teñen a obriga de denuncialo ante os tribunais, pero non procede que o concello prohiba nada. Parécelle unha usurpación de competencias. Apoian que se cumpra a directiva da Unión Europea e pide que non se xulguen intencións, porque se creará un precedente. Anuncia o voto en contra do PP.

O Sr. Cupeiro Rodríguez aclara que eles non falan de intencións, senón de realidades xa que pode demostrar que a Xunta mandou axentes forestais e houbo xente que asinou e tivo que dar marcha atrás porque asinou sen autorización dos comuneiros, e tivo que rectificar porque pensaron doutra maneira, e falou con xente da directiva da Xunta e díxolle que fora así. Reitera que o pode demostrar.

A Sra. López-Braña di que pode demostrar que pediron autorización aos veciños, pero non que o van autorizar.

O Sr. Cupeiro Rodríguez explica que a Xunta fixo varias reunións entre Ence, Aspapel e representantes de asociacións de propietarios de montes, polo que tiñan intención de fumigar. Informa que dende a Estación Fitopatolóxica do Areeiro se admite que hai que acabar co goníptero pero antes hai que facer un estudio de campo detallado, que ao mellor non se fai nunca, porque para poder aplicar ese produto químico e biolóxico hai que facelo por debaixo dunhas porcentaxes, e cando se fai un estudio da árbore de 0 a 5, hai que baixalo por debaixo de 2, para aplicar o parasito. Cre que hai presións de base e se realmente se acabara co escaravello do eucalipto aínda sabendo que iso podía ser un produto tóxico e danar o medio acuático, pero os propios técnicos din que é a única substancia que hai hoxe en día no mercado que é capaz de matar o escaravello, pero pretenden dicir que como hai unha cantidade de produto queren desfacerse del, e di que hai moitas enfermidades debidas a ese tipo de praguicidas, insecticidas etc. Considera que, xa que se sabe que está prohibido pola Unión Europea, fai dano ao medio acuático e ao medio ambiente, e a UE dubida se pode ter efectos sobre a saúde humana porque non se puido demostrar nada, piden que a Xunta prohiba fumigar porque o problema non se soluciona. O Sr. Cupeiro quere deixar constancia que se presentaron 200 sinaturas dunha asociación que está preocupada por todo isto. Alégralle que a concelleira do PP sinta que é un perigo e pide apoio para sacar adiante a moción.

O Sr. Gutiérrez Fernández, concelleiro do PSdG-PSOE no Grupo Mixto, considera que os acontecementos son os que crean a alarma, como tamén as declaracións do Ministro Montoro ou da súa superior xerárquica no Congreso. Considera que se non o vai facer a Xunta mellor, pero non sobra que saiba a opinión de determinadas corporacións.

A Sra. López-Braña quere matizar que partiu de que apoiaba que houbera asociacións, xa que cada un ten o seu papel. Di que a Xunta tivo reunións que se encadran en avaliar os requisitos e escoitar ás dúas partes e, despois, con criterios científicos, técnicos e económicos, decidir, porque é a súa obriga. Di que o Ministro crea alarma, pero o concello tamén. 

O Sr. Cupeiro pregunta se pretende que calen e deixen que  nos fumiguen co que lles dea a gana e cando lles dea a gana. Cre que se non se soluciona nada deste problema que se retire do mercado, se se sabe que a Unión Europea non pode demostrar a inocuidade.

Rematada a deliberación sométese a votación a moción do BNG que resulta aprobada con 8 votos a favor (dos membros do grupo municipal do BNG e dos concelleiros do PSdG-PSOE e UPRI no Grupo Mixto) e 4 votos en contra (dos membros do grupo municipal do PP).
Sometida a votación a moción do PSG-PSOE, a Corporación en votación ordinaria, por 8 votos a favor (dos membros do grupo municipal do BNG e dos concelleiros do PSdG-PSOE e UPRI no Grupo Mixto) e 4 votos en contra (dos membros do grupo municipal do PP), acorda prestar aprobación á mesma nos termos en que está redactada.
3.- MOCIÓN DO PP SOBRE PETICIÓN  DE DIMISIÓN DO PRESIDENTE E VICEPRESIDENTE DA DEPUTACIÓN DE LUGO.
Dase conta da Mocion do Grupo Municipal Popular que se transcribe de seguido:

“O martes 12 de xuño de 2012 varios xornais publicaban un anuncio asinado pola Vicepresidencia primeira da Deputación de Lugo a través do que o ente provincial amosaba a súa postura contraria ao crédito europeo á banca.
A devandita publicidade -de marcado carácter partidista- non responde aos criterios contemplados na lexislación vixente sobre as campañas institucionais e evidencia como os actuáis responsables da entidade provincial lucense fan uso de medios institucionais para empregalos como altofalantes da estratexia de comunicación do BNG.
De feito, o lema empregado no devandito anuncio publicitario "rescatan á banca, rouban ao povo", coincide coa campaña iniciada polos nacionalistas galegos sobre este mesmo tema, malia que neste caso concreto, o anuncio publicado nos xornais fai uso tanto do escudo da Deputación provincial lucense, como dos logotipos oficiáis da Vicepresidencia Primeira e realiza expresa mención ao parecer desta mesma institución no corpo do texto.
Dado a gravidade do acontecido o Partido Popular de Lugo presentou unha denuncia diante da Fiscalía ao obxecto de que se impulse a oportuna investigación e se dilucide se o devandito comportamento pode ter relevancia penal e constituir un presunto delito de malversación de fondos públicos, conforme ao previsto na lexislación vixente e xurisprudencia de referencia.
Ata o de agora as explicacións feitas públicas polos actuáis responsables da Deputación provincial non deixan de ser absolutamente insostibles, incoherentes e incluso contraditorias, datos que proban a súa falta de credibilidade e fundamento: Mentres que nun primeiro momento sostiveron que se debía a un erro de maquetación, despois aseguraban que a factura dos diferentes anuncios foron abonadas por agrupación locáis do BNG de distintos puntos de Galicia (concretamente Foz e Santiago de Compostela), para rematar asegurando que os devanditos pagos se efectuarán desde o Grupo Provincial do BNG na Deputación de Lugo.
Se xa de por si constitúe un feito grave e rexeitable que no actual contexto económico, os responsables do Gobernó bipartito da Deputación de Lugo deán prioridade a unha campaña de confrontación co Gobernó do Estado e a Unión Europea, moito máis aínda que se incumpran todas as normas e procedementos mínimos relativos á comunicación institucional.
Ata que se demostré o contrario, o pago de calquera anuncio publicitario inserto nos medios de comunicación vai a ser feito polo anunciante, que neste caso é a Deputación de Lugo e, polo tanto, os feitos descritos implicarían o uso partidista de medios e recursos que sufragan todos os lucenses.
Con independencia da relevancia penal deste comporta mentó, que corresponde dilucidar única e exclusivamente á administración de xustiza, parece claro que neste asunto hai claros responsables políticos na figura do autor dos feitos, o Vicepresidente primeiro da Deputación de Lugo, Antón Veiga Outeiro, e do seu presidente, José Ramón Gómez Besteiro, como cooperador e encubridor necesario.
O devandito comportamento socava e denigra a imaxe pública da Deputación Provincial de Lugo, que lonxe de servir ao interese xeral conveliese nun instrumento partidista ao servizo dos seus actuáis gobernantes. E compre lembrar que en política os erros e as irresponsabilidades se asumen a través dun procedemento: a dimisión inmediata e irrevogable dos seus responsables.
Por todo isto, é polo que somete á consideración das e dos concelleiros a seguinte:
PROPOSTA DE ACORDO

O Pleno da Corporación municipal acorda ante a gravidade dos feitos descritos solicitar a dimisión inmediata e irrevogable do Presidente da Deputación provincial de Lugo, José Ramón Gómez Besteiro e do Vicepresidente primeiro, Antón Veiga Outeiro, e insta aos responsables do Executivo bipartito a deponer o uso partidista que están a facer da institución provincial.”
Iníciase a deliberación intervindo o Sr. Valín Valdés, concelleiro do grupo municipal do PP que  explica que se trata dunha moción xenérica pero asúmese tamén dende o grupo municipal do PP porque a consideran un feito grave. Pide que se traian a pleno as mocións que ten presentado o seu partido relativas a Ribadeo e que están no caixón do esquecemento.

O Sr. Alcalde nega que estean no caixón do esquecemento  e que se traerán. Pon como exemplo que os nomes das rúas tamén estaba aí, pero fíxose. Admite que son máis lentos do que a oposición querería.

O Sr. Valín  Valdés resume o contido da moción.

O Sr. Gutiérrez Fernández, concelleiro do PSdG-PSOE no Grupo Mixto, considera que isto “é como matar as moscas a canonazos”, xa que o anuncio non foi pagado con fondos públicos, informa que ten un certificado da Interventora da Deputación que así o acredita. Resalta unhas facturas de La Voz de Galicia e El Progreso onde se ve quen as pagou, polo que se se acreditara que foi sufragado con fondos públicos el votaría en contra, pero quen pagou a publicidade foron os que a encargaron. Di que hai precedentes doutros partidos que non veñen a conto. Anuncia a súa intención de votar en contra desta moción.

O Sr. Reymóndez Gancedo, concelleiro de UPRI no Grupo Mixto, pensa que non é o foro axeitado para pedir a dimisión do Presidente da Deputación, aínda que como está presentado ante a Fiscalía, el mesmo cre que a moción tiña que presentarse despois da resolución da Fiscalía, polo que esperará a ver que din os xuíces.

O Sr. Alcalde explica que para apoiar a moción tería que ver se se utilizaron fondos públicos con fins partidarios, aínda que el non ten certificado da Deputación, si que ten unha copia das facturas de 1.180€ cada unha, de El Progreso e La Voz de Galicia que están a nome do BNG, polo que isto tumba de raíz a moción, dado que as facturas foron financiadas con cartos da propia organización política e son públicas e xa se fixeron chegar aos medios por parte da Vicepresidencia Primeira da Deputación, polo tanto coñéceo o PP e foron emitidas o día 11 de xuño de 2012. Considera que hai que ter en conta que a orde de publicidade está asinada polo BNG o 11 de xuño e a razón da urxencia da mesma é porque a solicitude de rescate faise o sábado 9 de xuño polo goberno do Estado e estaba inserido dentro dunha campaña do BNG contra este rescate. Explica que o feito de que apareza o logotipo da Deputación e non do BNG é responsabilidade dun erro por equivocación dun publicista que maqueta para o BNG, algo que é coñecido polos autores da moción, polo tanto estase elaborando dende a falsidade e da mentira, xa que lles consta que non é un anuncio da Deputación, senón dunha organización política como é o BNG. 

O Sr. Valín Valdés aclara que isto non ten nada que ver coa alarma, simplemente constata un feito e pídelles que se imaxinen que o PP se equivocara cando estivo Cacharro e puxera os logotipos da Deputación para facer propaganda o PP. Explica que non só aparecen os logotipos, senón que no texto dos periódicos pon Vicepresidencia da Deputación, así que polo menos é un uso partidista, despois xa dirá o fiscal se houbo malversación ou non. Eles queren denunciar o uso partidista e denunciar a unha institución por facer a campaña dun partido político, se se demostra o pago que di a Interventora. Non cre que sexa un erro de maquetación e piden unha responsabilidade política.

O Sr. Gutiérrez Fernández quere precisar que tivo certo trato cun compañeiro de partido do PP pero non militaba no mesmo grupo que o presidente da Deputación cando foi deputado provincial. Consideran que se axustaran o tiro podían pedir o cese dalgún oficinista.

O Sr. Valín Valdés considera que son os responsables, referíndose ao Presidente e Vicepresidente da Deputación.
O Sr. Alcalde intervén novamente e manifesta que pensa que se está tentando recuperar o estilo de campaña das anteriores eleccións autonómicas cando se dixo que o banco de terras ía sacar as terras aos seus propietarios, que a Lei de Vivenda ía sacar solares urbanos ou que ía rematar co paro en 15 días.

O Sr. Valín Valdés cre que coincidirá en que insidias hainas en tódolos lados. Recorda que na campaña das eleccións autonómicas un militante do BNG saía nun iate e tamén se criticaban os parques eólicos. Considera  que a xente o entendeu perfectamente e mandou para casa a quen tiñan que mandar.

O Sr. Alcalde  dí que pensa que unha persoa pode ir nun iate ou onde lle dea a gana, salvo que haxa disgregación por ideoloxía política. Di que a cuestión eólica despois non valeu de nada, porque dous anos despois a Xustiza dixo que estaba fetén, xa que nunha situación económica durísima como a que se está a pasar podíamos ser líderes en enerxía eléctrica a nivel galego pero volvemos ser unha miseria, grazas á política do PP.

Intervén o Concelleiro delegado de Sociedade da Información Sr.Campos López, que  engade que está un pouco apesarado do nivel de debate que se vive no concello. Considera que sería máis produtivo centrarse en cuestións que afectan ao conxunto de ribadenses, xa que eles poderían presentar outras como por exemplo se o e-mail que envía Fátima Báñez a un coñecido medio de comunicación estatal para utilizar en contra do principal partido da oposición e tamén se poderían pedir responsabilidades políticas e sería igual de absurdo que o que se acaba de facer. Considera que o pouco público que hai xa forma parte do habitual, pero este tipo de mocións son as que contribúen ao descrédito da política e desgaste entre partidos, xa que son mocións tipo. Pide pechar o debate, votar e pasar a outra moción.

O Sr. Valín Valdés xustifícase dicindo que en ningún momento se intentou faltar ao respecto a ninguén, simplemente fan súa unha moción tipo sobre un tema que consideran grave, aínda que cre que o único responsable é o Sr. Alcalde. Volve a referirse a mocións como a da Casa das Algas ou a de Accesibilidade, que afectan aos veciños directamente. Explica que se se confirmara o que denuncia o PP sería que a campaña publicitaria do BNG se pagaba entre todos.

O Sr. Campos López considera que unha vez que quedou aclarada documentalmente que eses anuncios foron pagados por unha organización política e non pola Deputación, o debate está resolto. Considera que sobran alusións como a que se fixo a se un político, no seu momento, estivo nun iate.

O Sr. Valín Valdés  replica que sabe perfectamente que as cousas non ían por aí e nun iate pode ir calquera. Pero o tema non é ir no iate, senón a insidia e o que saíu nos medios de comunicación de que fora un erro do maquetador do BNG. Insiste en que algo raro habería se todos os concellos teñen copia das facturas.

Sometida a votación a moción de referencia resulta rexeitada con  4 votos a favor (dos membros do grupo municipal do PP), 7 votos en contra (dos membros do grupo municipal do BNG e do concelleiro do PSdG-PSOE no Grupo Mixto) e 1 abstención (do concelleiro de UPRI no Grupo Mixto).
4.- MOCIÓN DO BNG SOBRE SUPRESIÓN DA OFICINA LIQUIDADORA.
Dase conta da Mocion do BNG que se transcribe de seguido:

“EXPOSICIÓN DE MOTIVOS

As persoas titulares dos Rexistros da Propiedade das vilas e cabeceiras de comarca de Galiza, agás aqueles situados nas cidades da Coruña, Vigo, Lugo, Ourense, Pontevedra e Santiago, veñen de coñecer a intención da Xunta de Galiza de non proceder á renovación do convenio que expira o 31 de decembro deste ano, en virtude do cal estes prestaban os servizos, entre outros, de oficinas liquidadoras de diferentes taxas e impostos.

A través destas oficinas liquidadoras nos diferentes Rexistros da Propiedade veñen realizando todas as xestións relacionadas con sucesións, transmisións, actos xurídicos documentados, societarios, etc., ademais da correspondente liquidación das taxas e xestións como as relacionadas coa interposición de recursos de reposición, comprobación de valores, notificacións ou requirimentos ás persoas interesadas, entre outras.

Ademais a existencia nas mesmas de persoal especializado no ámbito do dereito civil, propiedade, etc. permite prestarlles ás persoas do ámbito de actuación no que se atopa o noso concello, servizos de información e asesoramento ao tempo que actúan como arquivos de documentos e escrituras privadas. Hai que ter en conta que en Galiza non hai tradición de escritura pública polo que resulta moi importante o labor de arquivo de escrituras privadas que veñen realizando estas oficinas, xa que arquivan un exemplar de cada documento privado que é obxecto dalgún trámite nesa oficina e queda alí para o futuro; podendo as persoas interesadas acudir en caso de extravío ou para futuras partillas de persoas herdeiras.

De proceder por parte do goberno da Xunta de Galiza á desaparición destas oficinas liquidadoras o Rexistro da Propiedade de vilas e cabeceiras de comarca pasarán a ser meros receptores, obrigando aos veciños e veciñas interesadas a acudir ás cidades antes citadas para realizar o resto dos trámites relacionados coa liquidación, ademais de perder o resto dos servizos que se lles viñan prestando.

Esta actuación supón un novo golpe de graza do goberno do PP á poboación que vive fóra dos grandes núcleos urbanos da nosa nación pois trátase dunha medida que priva de servizos cos que viñan contando as persoas que viven en vilas e aldeas do rural. Trátase dunha medida que vai claramente en contra do proceso de comarcalización dos servizos e do equilibrio territorial. O que vén demostrar o nulo interese do PP polo mantemento de poboación e actividade económica nas cabeceiras de comarca, nas vilas e nas aldeas, e o exercicio dunha política que priva á xente destes lugares de máis servizos, incrementando a súa dependencia das grandes cidades.

Levar a cabo unha decisión deste calibre supón menosprezar as características da poboación galega, tanto no que atinxe á súa dispersión, ás súas condicións socioeconómicas, ao seu envellecemento como aos grandes déficits de mobilidade que padece en gran parte do noso territorio, ao que debemos engadir outras decisións lesivas como a redución do mapa xudicial.

Esta nova medida do PP vai motivar a perda de arredor 150 postos de traballo en Galiza, postos de traballo cualificados e asentados en contornos sensíbeis como o medio rural, baixo o pretexto do aforro e a austeridade. 

Por iso, o grupo municipal do BNG solicita do Pleno da Corporación municipal a adopción do seguinte 

ACORDO

Instar á Xunta de Galiza a revocar a súa determinación de suprimir as funcións de oficinas liquidadoras que se realizan a través dos Rexistro da Propiedade de vilas e cabeceiras de comarcas, e a que se renoven os convenios asinados até agora. 

Comarcas e concellos afectados por esta medida:

Comarca da Coruña: Arteixo e Betanzos. Comarca de Muros-Noia: Muros e Noia. Comarca da Montaña: Arzúa. Comarca de Santiago: Negreira, Ordes e Padrón. Comarca de Lugo Centro: Becerreá, A Fonsagrada, Sarria e Vilalba. Comarca de Bergantiños: Carballo. Comarca de Lugo Sur: Chantada, Monforte de Lemos e Quiroga. Comarca da Costa da Morte: Corcubión. Comarca de Ferrolterra: Ferrol, Narón, Ortigueira e Pontedeume. Comarca da Mariña: Mondoñedo, Ribadeo e Viveiro. Comarca de Allariz-A Limia: Allariz e Xinzo de Limia. Comarca de Celanova-Baixa Limia: Bande e Celanova. Comarca de Valdeorras: O Barco de Valdeorras. Comarca de Ourense-O Carballiño: O Carballiño e A Pobra de Trives. Comarca do Ribeiro: Ribadavia. Comarca de Monterrei: Verín e Viana do Bolo. Comarca de Pontevedra: Caldas de Reis e Ponte Caldelas. Comarca do Salnés: Cambados e Vilagarcía de Arousa. Comarca do Morrazo: Cangas. Comarca da Estrada-Deza: A Estrada e Lalín. Comarca do Condado: Ponteareas. Comarca de Vigo: Redondela. Comarca do Baixo Miño:Tui. “
5.- MOCIÓN DO PSOE SOBRE A AXENCIA TRIBUTARIA DE GALICIA.
Dase conta da Mocion do PSG-PSOE que se transcribe de seguido:

“O Presidente da Xunta vén de anunciar que a constitución da Axencia Tributaria de Galicia (ATG) suporá un aforro de 15 M€ en catro anos e un incremento da recadación derivada da loita contra a fraude fiscal de 20 M€ ao ano.
O aforro deriva, segundo o presidente Feijoo, da eliminación da Dirección Xeral de Tributos, das delegacións territoriais da Xunta e da eliminación de 42 oficinas recadadoras. Dada a necesidade de garantir o acceso territorial dos cidadáns as súas obrigas tributarias, resulta sorprendente que a Xunta de Galicia anuncie a retirada da posibilidade de presentar e liquidar os impostes en todas as vilas e comarcas galegas, obrigando a todos os cidadáns a presentar as súas liquidacións ben ñas cidades, ben por vía telemática. Deste xeito este anuncio da Xunta de Galicia pretende, un suposto aforro, facendo recaer os custes sobre as finanzas das familias, en forma de custes de transporte ou de gastos de xestorías.
Ante esta situación, que debilita aínda mais os^servizos no rural de Galicia, o Grupo Municipal Socialista, presenta a seguinte MOCIÓN para o seu debate en Pleno.
O Concello de Ribadeo insta a Xunta de Galicia a:
Facilitar aos cidadáns o cumprimento das obrigas fiscais mantendo ou mellorando o mapa actual de oficinas liquidadoras e facilitando o acceso telemático.
Nomeadamente, garantirá que no Concello de Ribadeo os contribuíntes pederán cumprimentar as súas obrigas tributarias ca comunidade autónoma, cando menos con idénticas facilidades das que hoxe existen.”
Tratándose de dúas mocións similares a Corporación acorda que as exposicións de motivos das mesmas se realicen de forma conxunta. 

Comeza a quenda de intervencións o Sr. Gutiérrez Fernández, concelleiro do PSG-PSOE no Grupo Mixto, que explica que se trata dunhas determinadas declaracións acerca da supresión das delegacións territoriais da Xunta e da eliminación de 40 oficinas recadadoras, que son aquelas que están nos Rexistros da Propiedade que formarían parte das medidas de aforro dunha cantidade importante polo que pode deducirse. 
Di que se creará a Axencia Tributaria de Galicia (ATG) pero anuncia un afastamento dos servizos ao cidadán, que son aloxados en cabeceiras de provincias, nun proceso moi parecido ao que se vai facer previsiblemente cos xulgados, xa que agora mesmo, nesta zona, hai un debate sobre este tipo de cuestións. Considera que Ribadeo xa perdeu o xulgado fai moitos anos, pero non a oficina tributaria que está no Rexistro da Propiedade, que fai unha función e que é inmediata aos propios cidadáns. Piden que se manteña o cumprimento das obrigas fiscais pero co mesmo nivel de asistencia que hai agora mesmo e dotando esas oficinas liquidadoras de accesos telemáticos. 
Pide igualmente  que no concello de Ribadeo os contribuíntes poidan cumprimentar as súas obrigas tributarias coa Comunidade Autónoma, cando menos, con idénticas facilidades ás que existen hoxe en día, é dicir, que non se perda un servizo máis. Di  tamen que a Xunta igual non o vai facer e non sabe como vai aforrar a cantidade que anunciou, pero eles o que piden é o mantemento do nivel do servizo. Considera que non é alarmismo, senón adiantarse a algo que previsiblemente pode suceder. 

O Sr. Alcalde le e resume a moción do seu grupo, considera que se trata doutra motivación para o mesmo tema.

O Sr. Reymóndez Gancedo, concelleiro de UPRI no Grupo Mixto, informa que se di que se van suprimir  42 oficinas, que se aforrarán  4,5 millóns de euros, que estas oficinas van deixar de prestar os servizos de liquidación e de cobrar comisión á Xunta de Galicia, pero cre que nestas oficinas se van poder seguir presentando documentos. Manifesta a súa vontade de escoitar o que di o voceiro do PP para poder dar unha opinión.

A Sra. González Loredo, concelleira do grupo municipal do PP, explica que lle sorprende a frase do Sr. Gutiérrez Fernández de que non é alarmismo, pero como non se sabe se vai pasar traen unha moción tipo por se acaso, manifesta que defenden o contrario e anuncia o seu voto en contra.
Continúase coa deliberación entre os diferentes Concelleiros e de seguido sométense a votacion as Mocións.

Sometida a votación da Moción do PSG-PSOE sobre a Axencia Tributuaria de Galicia, a Corporación, en votación ordinaria, por sete votos a favor (seis dos membros do Grupo Municipal do BNG e un do PSG-PSOE) , catro votos en contra (dos membros do Grupo Municipal do PP) e unha abstención de UPRI, acorda prestar aprobación á mesma nos termos en está redatada.
Sometida a votación da Moción do BNG sobre a  supresión da Oficina liquidadora, a Corporación, en votación ordinaria, por sete votos a favor (seis dos membros do Grupo Municipal do BNG e un do PSG-PSOE) , catro votos en contra (dos membros do Grupo Municipal do PP) e unha abstención de UPRI, acorda prestar aprobación á mesma nos termos en está redatada.

6.- MOCIÓN DO BNG POLO FUTURO DA COMARCA DA MARIÑA.

Dase conta da Mocion do BNG que se transcribe de seguido:

“O BNG ve con preocupación a situación que se está a vivir na Mariña dende fai varios anos, onde o drama do paro e as súas consecuencias asolan a nosa comarca provocando situacións dramáticas a máis cidadáns mariñáns cada día, especialmente dende fai tres anos, coincidindo coas mudanzas no goberno galego, o incremento do paro co desmantelamento industrial e a pobreza non fixo mais que incrementarse ofrecendo cifras alarmantes. 

Dende xuño de 2009 ata o 1 de xuño de 2012 o desemprego incrementouse o 52% na comarca da Mariña, mentres nese mesmo tempo medraba  un 38% no conxunto de Galiza e un 32% no Estado. Estamos asistindo polo tanto ao desmantelamento industrial en toda regra dunha comarca que tiña un tecido produtivo  importante e que era unha das economías máis dinámicas da Galiza oriental. Na Mariña estanse a producir expedientes de regulación de emprego a diario que supoñen despedimentos definitivos na maioría dos casos e temporais noutros.
Sucedeu na Cerámica de Sargadelos ( 113 traballadores/as afectados). Gres Burela  39 traballadores afectados ( sen traballo dende hai máis de 3 anos), empresas en concurso de acredores, como Construcións Mon, o  peche de  Aglomerados ECAR, en Mondoñedo que supuxo o despedimento de 65 traballadores/as e a eliminación dunha fábrica que levaba funcionando dende o ano 1964, o ERE de Mobles Hermida de Lourenzá que supuxo o despedimento de 75 traballadores. Nos últimos meses unha nova ameaza está a causar gran preocupación entre a poboación ao afectar á multinacional Alcoa se non se logra unha tarifa eléctrica  máis baixa que garanta o futuro dunha empresa vital para a Mariña, para o seu comercio e para os milleiros de empregos indirectos que xera. 
O declive económico acentúase ate límites imposíbeis de aceptar e soportar e, ou somos quen de mudar as políticas económicas que nos levaron a esta situación,  ou a vida da maioría da xente das nosas vilas non fará máis que empeorar. De non sermos capaces de reverter esta situación, a destrución de emprego e de expectativas de moitas persoas no presente fará imposíbel un futuro para a comarca. Isto é máis dramático se cabe cando vemos que a Mariña, perde poboación ano a ano e que ve como se destrúe o  potencial económico que tiña. Nunca a Mariña estivo peor. Ante a peor crise dende hai decenios existe un goberno galego incapaz e que está a aumentala ata límites insoportables. O goberno de Feijoo nin está nin se lle espera, non ofrece solucións nin esperanzas.

Diante desta situación o goberno do PP segue empeñado en aplicar recorte tras recorte e o desmantelamento dos servizos públicos básicos como a sanidade, o ensino e os servizos sociais con políticas fracasadas que aumentan a crise, as desigualdades sociais e castigan ás persoas máis vulnerables, a pensionistas, a dependentes, ou á mocidade. Ao PP tan só lle preocupan os beneficios da banca e dos especuladores financeiros e consinte que os causantes da crise, os que deixaron buratos negros nas caixas galegas superiores aos 10.000 M€, os que estafaron a milleiros de aforradores galegos coas preferentes, estean tan tranquilos nas súas casas con indemnizacións súper millonarias. Temos un goberno ausente que non sabe ou non quere exercer as súas competencias. Unha conselleira de Traballo que se enteira dos problemas das empresas pola prensa e que se dedica a xestionar centos de ERES como unha mera xestoría e un conselleiro de Economía e Industria que bate records de desmantelamento económico e industrial na comarca. 

Feijoo e o seu goberno están a ser o brazo executor que manexa a piqueta de demolición de miles de postos de traballo, son os responsables de precarizar as condicións laborais e eliminar dereitos sociais e laborais conquistados despois de moitas loitas de traballadores  e cidadáns durante séculos.

Necesitamos un goberno que traballe para os cidadáns, para as maiorías, que busque  fórmulas que permitan conservar o emprego na comarca, que desenvolva e poña en práctica planos de industrialización e desenvolvemento económico cribles  e efectivos, alternativas reais de emprego para os traballadores e traballadoras afectados. Que poñan todos os recursos e instrumentos con que contan ao servizo das persoas e en definitiva á creación de emprego. O primeiro son as persoas, as maiorías sociais e o emprego. Non hai escusas. A xente demanda solucións xustas e actuacións efectivas, basta de propaganda de desculpas e de enganos.

Polo exposto, instase á corporación municipal a apoiar os seguinte ACORDO:
1º) Instar ao Goberno do Estado a poñer en marcha unha tarifa eléctrica que garanta a continuidade dos 2.000 postos de traballo existentes na actualidade na Multinacional Alcoa e empresas auxiliares.

2º) Demandar da Xunta de Galiza un Plano Estratéxico para o Hospital das Costa que recolla a súa ampliación e incremento da carteira de servizos.

3º) Solicitar aos gobernos Galego e Estatal un Plano de Industrialización para a Comarca da Mariña así como apoio a iniciativas de auto emprego que permita a creación de postos de traballo na Comarca da Mariña.

4º) Instar á Xunta de Galiza a un compromiso claro cos servizos públicos a fin de incrementar as prazas e prestacións nos centros de ensino, de maiores e escolas infantís.

5º) Remitir o acordo ás administracións competentes da Xunta e Goberno do Estado e aos grupos políticos con representación no Parlamento Galego así como no Congreso e Senado.”
Iniciase a deliberación intervindo o Sr.Alcalde que fai a defensa do exposto na mesma.

O Sr.Gutiérrez Fernández, do PSG-PSOE intervén a continuación manifestando que apoia a mesma.

Intervén a continuación o Concelleiro Sr.Reymondez Gancedo, de UPRI e manifesta tamén que está de acordó e día que vai apoiar a mesma.

Por parte do Grupo Popular intervén o Concelleiro Sr. Yañez Dablanca que desgrana os puntos da Moción un a un mostrando as diferencias do seu Grupo respecto deles e remata mostrando o apoio indicando que de todolos xeitos van votar a favor.

A Corporación, rematada a deliberación, por unanimidade dos seus membros presentes ( doce) en votación ordinaria, acorda prestar aprobación á Moción de referencia nos termos da mesma.

C) ROGOS E PREGUNTAS

ROGOS E PREGUNTAS DO PSG-PSOE.-

O Sr.Gutiérrez Fernández, Concelleiro do PSG-PSOE roga que se adopte algunha solución no tema das pombas e gaivotas que últimamente se está disparando e comeza a ser un problema, podendo convertirse nun perigo. O Sr.Alcalde acepta  o rogo.
ROGOS E PREGUNTAS DE UPRI.-
O Concelleiro Sr.Reymondez Gancedo, formula un rogo á Alcaldia para que se adopten as oportunas medidas en canto a sinalización para a entrada e saída de Rinlo.  O Sr.Alcalde acepta o rogo.
Formula tamén o mesmo Concelleiro un rogo sobre a Escola de idiomas e a necesidade de dotar á mesma de acceso para minusválidos. O Sr.Alcalde acepta o rogo.
ROGOS E PREGUNTAS DO GRUPO MUNICIPAL DO PP.-
A Concelleira Sra. López-Braña Freije pregunta ao Sr.Alcalde pola viaxe que fixo recentemente a  Bruselas respostando o Sr.Alcalde sobre os diferentes aspectos que tratou na referida viaxe sobre a Praia de As Catedrais, cuestións tratadas co fin de obter a implicación de todalas Administracións para a adopción de medidas resepcto da protección deste Monumento natural, cuestión relativas aos aparcadoiros, á masiva afluencia de visitantes, etc.etc.producíndose unha amplia deliberación entre diferentes membros da Corporación, Sra. López Braña Freije, Sr. Cupeiro Rodriguez, concelleiro delegado de Medio Ambiente e o Sr.Alcalde.

O Sr.Alcalde pola súa banda tamén se refire ás axudas de custo con cargo ao Concello, indicando que houbo un día a maiores pola súa conta.

Pregunta tamén a Sra.Concelleira do Grupo Municipal  Popular Dª Mª del Campo López-Braña Freje sobre a web do Concello na que non aparece a Concellería de Mocidade, respostando o Sr.Campos López, Concelleiro de mocidade do BNG, que actúa como delegado da Alcaldía e que ten independencia sobre a delegación, sobre os diferentes aspectos da mesma, do blog creado que non custou nada, etc.

Neste momento, sendo as vintetrés hroas e vinte minutos, auséntase do Salón de Sesións o Concelleiro do PSG-PSOE Sr. Gutiérrez Fernández que abandona a sesión.

A mesma Concelleira Sra. López Braña-Freije refírese agora á unha reseña que aparece sobre formación e actividades como talleres de lecer, tempo libre, etc. preguntando que den da esa formación e canto é o orzamento.
O Concelleiro Sr.Campos López, resposta que no propio texto do blog de mocidade se fai referencia ao traballo a que se refire iso,  que non o ven como unha área concreta e pechada,  e explica como se facilita a información e formación que no seu caso realiza cada técnico do Concello segundo a área de que se trate, e respecto ao orzamento dí que é o orzamento de que dispón a area de mocidade no presuposto xeral do Concello.
A Concelleira Sra.López Braña Freije pregunta polo Campus de baloncesto e polas bolsas que se financian.
Resposta o Concelleiro Delegado de deportes Sr.Castro Reigosa sobre a situación este ano e o convenio asinado.

Formula a Sra.Concelleira Dª Mª del Campo López Braña, do Grupo Popular dous rogos, un deles sobre a taboa de mareas de As Catedrais que non figura na información de meteogalicia e outra para que se inclúa tamén algunha referencia sobre o porto de Rinlo que non figura. Outro rogo sobre  a necesidade de realizar unha boa sinalización no lugar de Casas Novas na baixada á curva que enlaza coa N-634.
O Sr.Alcalde acepta os rogos.
A Concelleira Sra. González Loredo, do Grupo Municipal Popular, refírese ao estado actual do muro de A Ponte, en Arante, respostando o Concelleiro Sr.Castro Reigosa sobre o asunto e indicando que está pendente de pagar na Deputación.
Refírese tamén a mesma Concelleira ao asunto das terrazas para servicio da hostelería da Vila, preguntando se se pagan, quen mide a ocupación e se hai aberto algún expediente.

O Sr.Alcalde indicada que quen mide é a Policia Local e un técnico do Concello e que existen varios problemas porque hai xente que lle “ resbala” todo e que o Concello, de maneira inmediata, vai abrir expedientes.
Formula tamén a Concelleira Sra.González Loredo outra pregunta sobre o proceso selectivo para un posto de Axente TIC, preguntando se consta que houbo unha reclamación, respostándose pola Alcaldia que sí, que a reclamación xa foi resolta.

Pregunta igualmente a Sra.Concelleira pola aportación municipal nas obras do parque de Santa Catalina en Rinlo, respostando o Sr.Alcalde que se trata dun convenio da Xunta de Galicia e que non hai aportación municipal.

De seguido intervén o Concelleiro Sr.Yañez Dablanca, do Grupo Municipal Popular, que formula unha pregunta relativa a unha carta  sobre unha idea, moi boa ao seu xuízo, de levar a cabo un bando de préstamo de libros e pregunta se hai axudas diretas por parte do Concello, respostando o Sr.Alcalde que non, que ainda que non está a Concelleira delegada para ampliar a resposta pero dí que non, producíndose unha pequena deliberación entre os Concelleiros sobre o sistema de xestión e aclarandose certas cuestións dos trámites a seguirpola Concelleira dona Mari Luz Alvarez Lastra ao non estar presente a Concelleira de Servicios Sociais.
Refírese tamén o Sr.Yañez Dablanca ao programa dos cursiños de veran, que se enterou pola prensa e que xa levan termpo facendo manifestando que hai un sistema de voluntariado e que debe recoñecerse a súa labor polo que quere dar a noraboa ao equipo de goberno por ese traballo así como o recoñecemento ás persoas voluntarias, facendose alusión tamén ás actividades extraescolares que se realizan polos diferentes  técnicos municipais coordinando as mesmas.
Intervén a continuación o Sr.Valín Valdés, Concelleiro do Grupo Municipal do Partido Popular que pregunta sobre o convenio da ARI se cambiou algo ultimamente e referíndose concretamente a quen financia as actuacións que se promoven no mesmo. O Sr.Alcalde resposta que é como sempre, Estado, Xunta e particulares para obras privadas e para as obras públicas Ministerio, Xunta e Concello, e que o que cambiou foi a porcentaxe.

O Sr.Valín Valdés pídelle por favor que sexa un pouco máis coidadoso xa que están chegando cartas ás casas das persoas que solicitaron axuda, aos beneficiarios e procede a ler unha delas, indicando que da a entender que é subvención ou axuda é do Concello,  aclarando o Sr. Alcalde, ao revisar o texto da mesma, que xa na mesma se fai constar que é un cofinanciamento coa Xunta de Galicia.

Pregunta o Concelleiro Sr.Valín Valdés se non se puido axilizar algo máis a contratación dos socorristas, respostando o Sr.Alcalde que non posto que as Bases de contratación marcan unhos días e unha vez que comunicaron a concesión das axudas do Programa de Cooperación mandouse.
O Sr.Valín Valdés refírese tamén á cuestión relativa ao pregoeiro das festas preguntando se non habería precicipitación na decisión que se tomou para non autorizar a realización do Pregón pola persoa que propoñía a Comisión de Festas. O Sr.Alcalde resposta que non, e que se enterou a través dun xornalista sen que lle houberan avisado os membros da Comisión e que adoptou a decisión que considerou oportuna e que se vetou pola imputación que hai sobre esa persoa.

O mesmo Concelleiro pregunta sobre o campus de baloncesto se os nenos teñen bolsa para todo, para comer, dormir, etc. é dicir se a bolsa é completa, respostando o Concelleiro de Deportes Sr.Castro Reigosa que a comida a pagan os pais porque é optativa e unhos van e outros non.
E sen mais asuntos que tratar, non sendo outro o obxecto da sesión,  sendo as vintetrés horas e cincoenta e cinco minutos, polo Sr.Alcalde-Presidente levántase a sesión, estendéndose a presente acta, do que eu Secretario dou fe.

O ALCALDE,





                 O SECRETARIO ACCTAL.

